
0,1 “Sit rehten trivwen ſo rat ich
0,2 Daz du ſo iht v͛derbeſt dich
0,3 Leb als dich got hab herzen leben
0,4 Vn̄ hab daz er dir hab gegeben
0,5 Von ím vil willeclich fuͤr guͦt
0,6 Ob du daz tuſt daz iſt reht͛ muͦt
0,7 Wil du dich anders dann er wil
0,8 Des mutes iſt dir alzevil.”
0,1 “Niftel daz dich got geſegen
0,2 Wíz ich han mích ſín gar bewegen
0,3 Swíe mir gelínget od͛ geſchiht
0,4 Des wil ich dich v͛ſwigen niht
0,5 Ich enbíut [ez] endelichen dir
0,6 Vn̄ bite dich daz du ez ir
0,7 Enbieteſt durch die triwe dín
0,8 D͛ h͛zen lieben frowen mín”
0,1 “Daz lob ich dir uf mínen eít
0,2 Vn̄ wiz neue ez iſt mír leít
0,3 Daz du ſín niht wil abe geſtan”
0,4 Sus reít ich von d͛ guͦten dan
0,5 Ze græz ſa ín daz ſteirelant
0,6 Da ich vil guͦte meiſt͛ vant
0,7 Dem beſten tet ich alzeſtunt
0,8 Gar allen mínen willen kunt
0,1 Er ſprach “ez iſt nu gar enwiht
0,2 Ich ſníd íuch vor dem maíen níht
0,3 Chumt ir mír ín dem maíen her
0,4 Bi mínen triwen ich íuch wer·
0,5 Ich mach ív íwern munt alſo
0,6 Daz ir ſin ſit von ſchulden vro
0,7 D͛ dínge ích gar eín meiſt͛ pín
0,8 Ich han dar zuͦ víl ganzen ſín”
0,1 Do reít ích ab͛ frowen ſehen·
0,2 Den wínd͛ gar daz was geſchehen.
0,3 Bizdaz d͛ ſuͤze ſumer quam
0,4 Vn̄ daz d͛ wínd͛ ende nam
0,5 Do hort ich ſíngen vogelín
0,6 Ich gedaht “ſín mach zít ſín

0,7 Daz mín lip ſol ze græze varn
0,8 Got muͤze mích alda bewarn”
0,1 Sa reit ich hín ín gotes pflege
0,2 Mír wid͛ fuͦr uf mínem wege
0,3 Seht mín͛ vrowen kneht den ích
0,4 Erkande wol er bekand ouch mích
0,5 Er fragte wa ich wolde hín
0,6 Vn̄ war ze den ziten wær mín ſín
0,7 “Geſelle daz wil ich dir ſagen
0,8 Vremdiv mᵃere niht v͛dagen
0,1 Nv wize ích pín wol geſunt
0,2 Vn̄ wil mích machen gern wunt
0,3 Man ſol ze græz ſníden mich”
0,4 D͛ knappe guͦt d͛ ſegent ſich
0,5 Vn̄ ſprach “nu h͛re ſagt mir wa”
0,6 Ich ſprach “geſelle mín ſich da
0,7 D͛ lefs d͛ ich dri han
0,8 D͛ wil ich eínen ſníden dan”
0,1 “Und iſt ez war ſo helf ív got
0,2 So ſprich ich wol ane allen ſpot
0,3 Ez iſt eín wund͛lich geſchiht
0,4 Sín weiz ich wᵃen mín frowe niht
0,5 D͛ wil ich ez ſagen durch wund͛ groz
0,6 Got weíz wol ir ſít ſínne bloz
0,7 Daz ír ivch waget ſund͛ not
0,8 Ir muͤget da von geligen tot”
0,1 “Nv ſag ez ſwem du wil fuͤr war
0,2 Ich bín ſín ín dem willen gar
0,3 Ez muͦz uf dirre vart geſchehen”
0,4 “En triwen ſo wil ich ez ſehen
0,5 Mag ez ín ívren hulden ſín
0,6 Vn̄ wil ouch ſagen d͛ vrowen mín
0,7 Daz ir mích welt da bi ív han
0,8 Ze ſchowen wíe ív wírt getan”
0,1 Do reít ich hín vn̄ reit ouch her
0,2 Hínze græz dar ſtunt mín ger
0,3 Da ich ſa mínen meiſter vant
0,4 D͛ vnd͛want ſich mín zehant
0,5 Eíns mantagen morgens harte fruͦ
0,6 Greif er mít ſínen ſníden zuͦ
0,7 Er wolt mích bínden ich wolte niht
0,8 Er ſprach “da von ív ſchad geſchíht
0,1 Vnd ruͤrt ir ív als vmb eín har
0,2 Ir nemt ſín ſchaden daz iſt war”
0,3 Ich ſprach “daz wirt von mír v͛míten
0,4 Ich pín da her zu ív gerítten
0,5 Vil willec lichen durch mín not
0,6 Vn̄ ſold ich von ív ligen tot

0,7 Deswar man ſiht mich wenkē níht·
0,8 Swi we ſo mir von ív geſchiht”
0,1 Mín vorhte was ze ware kranc
0,2 Ich ſaz vor ím vf eín͛ banc
0,3 Er nam eín ſcharſach índie hant
0,4 Vn̄ ſneít den munt mir alzehant
0,5 Hín ob den cenden er durch ſneít
0,6 Daz ich vil ſenftec lichen leit
0,7 Daz ſníden alſo gar ergie
0,8 Daz ich da von gewancte níe
0,1 Er het mich meiſterlich geſniten
0,2 Daz het ouch ich manlich er lítē
0,3 D͛ munt mír alzehantgeſwal
0,4 Grozer vil denn ein ſleipal
0,5 D͛ wunden tet er do ir reht
0,6 Daz ſach do gar mín͛ frowen kneht
0,7 Er ſpᵃch zv mír “muͤgt ir geneſen
0,8 So pín ich gern hie geweſen
0,1 Do ich nahſte von iv reit
0,2 Vn̄ daz ich míner vrowen ſeít
0,3 Daz man ívch wolde ſníden híe
0,4 Daz wolt ſi mir gelouben níe
0,5 Si ſprach alſo er tuͦt ſín níht
0,6 Mín munt fuͤr warheít dir deſ giht
0,7 Ez duͤht mich tumplich gar getan
0,8 Wold er ſich alſo ſníden lan”
0,1 Nv hab ich ez allez reht geſehen
0,2 Waz an ív wund͛s iſt geſchehen
0,3 Nu wil ich hinne von ív varn
0,4 D͛ riche got muͤz ívch bewarn
0,5 Vn̄ mache ívch kuͤrzlich wol geſūt
0,6 Ich wil tuͦn min͛ vrowen kunt
0,7 Daz man den munt ív hat geſníten
0,8 Vn̄ ir daz manlich habt erliten
0,1 “Du ſolt von mir d͛ vrowen dín
0,2 Niht ſagen wan den dieneſt mín
0,3 Ich engetar niht m͛ enbíeten ir
0,4 Wan ſwem du wil dem ſag vō mír
0,5 Swaz hie erliten hat mín lip
0,6 Daz ſi geſchehen durch eín wip
0,7 Dív ſprach mir ſtuͤnd mín mūt niht wol
0,8 Da von ich diſen ſmerzē dol.
0,1 Der diene ich alſo minív iar
0,2 Daz ſag von mir wol offenpar
0,3 Swaz ſo ir an mir miſſehaget
0,4 Dem iſt von mír gar wid͛ ſaget
0,5 Gevíel ir niht mín zeſwenív hant
0,6 Ich ſluͤg ſi ab bi got zehant

0,7 Ich wil da von niht ſprechen vil
0,8 Ich wil doch niht wan daz ſi wil”
0,1 Svs reít d͛ knappe von mir dan
0,2 híe lag ich als eín wunde man
0,3 Wol ſehſtalp wochen od͛ me
0,4 Mír was wol mir was we
0,5 We da von mín lip was wunt
0,6 So was mín h͛ze wol geſunt
0,7 D͛ mínne twíngen twanc mich ſo
0,8 Daz mir was we vn̄ was doch fro
0,1 Ich was et vro ſwaz mír geſchach
0,2 Von hung͛ grozen vngemach
0,3 Vn̄ ouch von durſte den leid ich
0,4 Ich kunde pringen niht inmích
0,5 Zend vn̄ mūt mir taten we
0,6 Eín ſalbe noch gruͤner denn d͛ kle
0,7 Streich man mir ín minen munt
0,8 Díu ſtanc alſam eín fuler hunt
0,1 Do mích des libes not betwanc
0,2 Daz ich az od͛ daz ich tranc
0,3 Div ſalbe gar dann ín mich gie
0,4 Da von mín lip den ſmac gevíe
0,5 Daz trinchen ezen wider ſtuͦnt
0,6 Mir. ſo tet ich alſ die tuͦnt
0,7 Die vor ſiechtum ouch ezent niht
0,8 Des wart mín lip vil gar enwiht
0,1 Ich han ív nu genuͦc geſeít
0,2 Wie ich durch mine frowen ſneít
0,3 Mínen munt nu ſuͤlt ir me
0,4 hoͤren wie ez fuͤr baz erge
0,5 Ze græz ich alſo lange was
0,6 Vnzdaz min lip vil wol genas
0,7 Do raít ich danne ſa zehant
0,8 Mít fruͤden da ich mín niftel vant
0,1 Do mích dív aller verreſt ſach
0,2 Nu ſuͤlt ir hoͤren wie ſi ſprach
0,3 “Den munt dir níemen mere ſol
0,4 V͛ wizen er ſtat dir nu wol
0,5 Sich hat dín dinc gefuͤget ſo
0,6 Daz ich ſin pín von h͛zen fro.
0,7 Ouch iſt mír endelich geſeít
0,8 Gar dínes libes arbeít
0,1 Ouch iſt daz von mír niht beliben
0,2 Ich hab ez allez angeſchriben
0,3 Vn̄ wil ez ſenden an die ſtat
0,4 Da din lip ie gnaden bat
0,5 Ich meín die lieben frowen dín
0,6 D͛ wil ich vf díe triwe mín

0,7 Vn̄ ouch uf mine ſælde iehen
0,8 Daz ez gar von ir iſt geſchehen
0,1 Von eínem worte daz ſi ſprach
0,2 dív guͦte do ich ſi nahſte ſach
0,3 Daz ir dín munt geviele niht
0,4 Mín brief ſol ouch v͛ſwigen niht
0,5 Dín manícfalden arbeit
0,6 Vn̄ ouch dín wernde ſtætecheít
0,7 Di du mít triwen gegen ir haſt
0,8 Vn̄ ouch ir nímm͛ abgeſtaſt”
0,1 “Niftel mín nu lon dir got
0,2 Vil ſuͤze wip getriwer bot
0,3 Du tuͦſt mir als rehte wol
0,4 Daz ich ez von rehte díenen ſol
0,5 Du haſt mir ſo wol getan
0,6 Daz ich ſín niht v͛díenen kan
0,7 Gegen mir dín h͛ze ie triwe riet
0,8 Ich hab et ab͛ níwív liet

0,1 Geſungen dív ſoltu von mír
0,2 Durch mínen willen ſenden ir
0,3 Do ich ze græze ſiech lac
0,4 Die wile ich ſi ze rihten pflac
0,5 Ir lop mir ofte ſanfte tuͦt
0,6 Ir lop mír gibt vil hohen muͦt
0,7 Ir lop mich ofte machet vro
0,8 Nu hore dív líet dív ſprechent ſo.”
0, Daz iſt dív and͛ tanz wiſe·
0,1 Ich ne weíz waz ich ſínge
0,2 von d͛ naht dív gibt mír fruͤde niht·
0,3 Mín hohgedinge
0,4 ligt an dem tage wan er iſt lieht.
0,5 Ouch iſt ſín ſchín
0,6 der vrowen mín
0,7 vil gelich. des muͦz er ſælic ſín.
0,1 Er mac von ſchulden
0,2 loben die naht d͛ ſæliclichen leít.
0,3 so muͦz ich dulden
0,4 ſenedív leít. da von traht ich ir niht
0,5 vn̄ lobe den tac.
0,6 ſwenn ich ſi mac
0,7 ſehen div mir wol heilet ſorgen ſlac·

110cb,1 Den tac ich ere
110cb,2 do ich díe vil guͦten erſte ſach.
110cb,3 Sít ímm͛ mere
110cb,4 gab dív naht mír laít vn̄ vngemach·
110cb,5 ſi iſt mir gram
110cb,6 vn̄ ich ir ſam·

110cb,7 Wol dir tac vil ſæ⸗lic ſei dín nam

110db,1 So mich beſezen
110db,2 nahtes habent die ſorge alſam die ſchar
110db,3 Des wirt v͛gezen
110db,4 ſa. ſo mir d͛ tac erſchínet clar.
110db,5 So chuͤmet eín wan
110db,6 daz ich ſuͤl gan
110db,7 die vil ſchoͤnen tau⸗gen ſehen an·

110eb,1 Vil gerne ich wolde
110eb,2 loben die naht ergíeng ez imm͛ ſo.
110eb,3 Daz ich ir ſolde
110eb,4 nahen ligen div mich nu tuͦt vnvro·
110eb,5 Wer wær ich dann
110eb,6 ich ſælic man.
110eb,7 We daz mírs div guͦt niht engan·

111b,1 “Líet vn̄ brief ſand ich dar
111b,2 vn̄ wil ir endelichen gar
111b,3 Enbíeten ſwes du haſt v͛íehen
111b,4 Vn̄ daz ich dich han geſehen
111b,5 Ich wil ouch ir daz machen̄ kunt
111b,6 Daz dir alſ rehte ſtat d͛ munt
111b,7 Fuͤr war alſ eínem andern man
111b,8 Da wil ich ir niht liegen an·

112b,1 Den brief den ſi her wid͛ mir
112b,2 Sendet fríunt den wil ich dir
112b,3 Senden ob er dir iſt guͦt”
112b,4 “Ja liebíu níftel wolgemuͦt
112b,5 Dín bot mích víndet bi d͛ muͦr”
112b,6 Mit ſoͤlher rede ich von ir fuͦr·
112b,7 vro vn̄ hohes muͦtes heím
112b,8 Den rehten wec gegen liehtenſteín

113b,1 Sa do ich von danne quam
113b,2 Liet vn̄ brief mín niftel nam
113b,3 Vn̄ ſand dív willeclich ze hant
113b,4 hín da man mín vrowen vant
113b,5 D͛ bot vnlange bi ír was
113b,6 Wan ſa do ſi den brief gelas
113b,7 Vn̄ ouch dív líet do ſchreip ſi wid͛
113b,8 Seht eínen brief d͛ gefruͤt mich ſid͛·

114b,1 Do d͛ brief chom d͛ nífteln mín
114b,2 zehant do muſt eín bot uf ſín
114b,3 Bidem ſo ſande ſi ín mír

114b,4 Des neíg ich willeclichen ír
114b,5 D͛ brief d͛ tet min herze vro
114b,6 Mín muͦt d͛ ſtunt von ſchulden ho
114b,7 So gern ich e níe brief geſach
114b,8 Nu ſuͤld ír horen wie er ſprach

114a,1 Mín huld vn̄ ouch den dieneſt
114a,2 mín enbíut ich dir vil willeclichen· Vnd
114a,3 tun dir kunt. Daz ich mich hebe Von dem
114a,4 nahſten mantage von dem huſe. da ich
114a,5 alzan uf bín. vn̄ var hínze dem huſe alſ
114a,6 du wol weiſt Vn̄ bín vͤber naht índem
114a,7 market d͛ bi dir lít. nu bít ich dich.
114a,8 da du des iht laſt. du chomeſt dar zu.
114a,9 mír. ſo wil ich dir allez des antwuͤrten
114a,10 des du mir enboten haſt· Wil ouch dín
114a,11 neve dar chomen den ſihe ich gern. durch
114a,12 ſínen munt wie ím d͛ ſte. Vn̄ durch
114a,13 and͛s niht

115a,a Aventivr wie d͛ vlrich mit ſíner
115a,b vrowen wart erſt redehaft
115a,1 Do mír d͛ brief geleſen wart
115a,2 Ich hub mich zu ir an di vart
115a,3 Mir was viel liebe dran geſchehen
115a,4 Daz ich die guͦten ſolde ſehen
115a,5 Ich reit zuͦ ir vil hoch gemuͦt
115a,6 Do was ſi leid͛ ſo behuͦt
115a,7 Daz ich ſi den abent níe geſach
115a,8 Dar an vil leide mír geſchach

116a,1 Mín lip entſlief des nahtes níe
116a,2 Des morgens do dív ſunne uf gíe
116a,3 Do ſtunt ich vf vn̄ gie zehant
116a,4 Hín da ich ír geſinde vant
116a,5 Rítt͛ vn̄ vil manígen kneht
116a,6 Die gruͦzt ich wol daz was mín reht
116a,7 Ir dancken daz was zuͤhte rich
116a,8 Vn̄ ir gebærde mínneclich

117a,1 Dar nach vil ſchiere was vnlanc
117a,2 Ir caplan eíne meſſe ſanc
117a,3 Da mír vil liebe von geſchach
117a,4 Wan ich da míne vrowen ſach
117a,5 Mít grozen vorhten ich dar gie
117a,6 Da mích dív tugent rich enpfie
117a,7 Do ſi mích ſach dív guͦt mir neíc
117a,8 Den gruz mít worten ſi v͛ſweíc

118a,1 Dív meſſe gar zekurz mir was
118a,2 Swaz man da ſanc od͛ las
118a,3 Des v͛nam ich alles niht
118a,4 Mirᶻ tet ſo wol dív angeſiht
118a,5 Andaz vil reíne ſuͤze wip
118a,6 Daz luͤtzel horte da mín lip.
118a,7 Swaz man da ſanc od͛ ſwaz man ſpᵃch
118a,8 Ich was et wan d͛ ſi an ſach·

119a,1 Div meſſe kurzlich endet ſich
119a,2 Alzehant do hiez man mich
119a,3 Vn̄ and͛ man gar alle uz gen·
119a,4 Man lie vnſ da niht lang͛ ſten.
119a,5 Mín vrowe en beíz vn̄ reit zehant
119a,6 Ich gie hín da ich míne níftel vant
119a,7 Dív lachet vn̄ ſach mich guͤtlich an
119a,8 Si ſprach “du biſt eín ſælic man

120a,1 Mín vrowe hat erluͦbet dir
120a,2 Daz du hívt ſelbe ſolt mít ir
120a,3 Reden ſwaz dich dunchet guͦt
120a,4 Si iſt gegen dir niht vngemuͦt
120a,5 Du ſolt zu ir híut vf dem Wege
120a,6 Riten ſo ez ſich fuͤgen mege
120a,7 Vn̄ rede mít ir ſwaz du wil
120a,8 Vn̄ mach ez idoch niht ze vil”

121a,1 Des was ich vro vn̄ vil gemeít
121a,2 Zehant ich nach d͛ w͛den reit
121a,3 Do ich ſi vor mir riten ſach
121a,4 Daz herze mín vz fruͤden ſprach
121a,5 “Nu dar nu ſoltu reden mit ir
121a,6 Allez daz geualle dir
121a,7 Si ritet vor dir ſund͛ huͦt
121a,8 Rede mit ír ſwaz dich dunche guͦt”

122a,1 Sa rait ich paltlich zu ir dar
122a,2 Do ſi mín bi ir wart gewar
122a,3 Si kert ſich von mir vmbe hín
122a,4 Da von ſo zaghaft wart mín ſín
122a,5 Daz mir erſtumbet and͛ ſtunt
122a,6 Dív zunge mín vn̄ ouch d͛ munt
122a,7 Vn̄ mír daz hubet nider ſeíc
122a,8 Mín lip reht alſ eín ſtumbe ſweíc·

123a,1 Eín and͛ riter zu ir reít.
123a,2 Do habt ich uf vn̄ was v͛zeít

123a,3 In vorhten reít ich hínten nach
123a,4 Daz herze mín ot ab͛ ſprach
123a,5 “Ja du vil gar v͛zagter lip
123a,6 Vn̄ fuͤrhteſtu eín ſo gut wip·
123a,7 Si het dir weiz got niht getan
123a,8 We daz dín munt niht reden kan

124a,1 Lip nu hoͤre waz ich ſage
124a,2 Wil du mít worten ſín eín zag
124a,3 So kan dir nímm͛ liep geſchehen
124a,4 Des wil ich uf mín ſelde iehen
124a,5 Vn̄ ſcheideſtu alſo von ir
124a,6 Daz ſi nimm͛ mere dir
124a,7 Wirt holt bi allen dínen tagen
124a,8 Si muͦz dich han fuͤr einen zagen”

125a,1 Min herze vil geſtrafte mích
125a,2 Da von ermannet ot ab͛ ich
125a,3 Vn̄ raít zu ir do daz geſchach
125a,4 Dív reíne ſuͤze mích an ſach
125a,5 Von ir anſehen mín lip erſchrac
125a,6 Daz ich et ab͛ ſwigens pflac
125a,7 D͛ mínnen kraft mir alzehant
125a,8 Den mínen munt zeſamen bant

126a,1 Ir ſuͤlt fuͤr war gelauben daz
126a,2 Daz ich niht weſte wa ich ſaz
126a,3 “Lip” ſprach ab͛ daz h͛ze mín
126a,4 “Daz du vnſælic muzeſt ſín
126a,5 Du biſt zware eín boͤſe man
126a,6 Do ſi dich ſach ſo guͤtlich an
126a,7 Daz du ſpreche gegen ir niht
126a,8 Des muſtu ímm͛ ſin en wiht”

127a,1 “Sich h͛ze mín got weíz ez wol
127a,2 Swenne ich gegen ir iht ſprechen ſol
127a,3 Ich weíz niht wa von ez geſchiht
127a,4 Daz ich eín wort mac ſprechen niht
127a,5 Mir wirt v͛ſperret ſo d͛ munt
127a,6 Daz ich zeware ſa an d͛ ſtunt
127a,7 Eín wort h͛ fuͤr niht pringen kan
127a,8 Des pín ich eín vnſælic man”

128a,1 “Líp du ſolt gelouben mír
128a,2 Du ſchaffeſt groz vnſælde dír
128a,3 Ich wil dirſ vf mín tríwe iehen
128a,4 Mir vn̄ dir muz vil we geſchehen
128a,5 Vn̄ nimm͛ wol deheíne ſtunt

128a,6 Vn̄ tuͦt ir niht dín boͤſer munt.
128a,7 Mit worten kunt den willen mín
128a,8 Ez muz dín vn̄ mín ende ſín

129a,1 Nv ſich du vil boͤſer lip
129a,2 Vor dir dort ritet daz w͛de wip
129a,3 Vil gar eíne vnbehuͦt
129a,4 Wie biſtu alſo vn gemuͦt
129a,5 Daz du niht riteſt zu ir dar
129a,6 Vn̄ ſag ir dínen willen gar
129a,7 Nu dar ez íſt fuͤr war mín rat
129a,8 Dir wirt ſin liht nímm͛ mere ſtat”

130a,1 Ich rait et aber zu ir dar
130a,2 Von vorhten was ich vngevar
130a,3 Mín angeſt was ze ſprechen groz
130a,4 Daz h͛ze mín mir mangen ſtoz
130a,5 Mit ſpruͤngen ſtíez an míne bruſt
130a,6 Ze reden was gar ſín gluſt
130a,7 Ez ſpᵃch “nu ſprich nu ſpⁱch nu ſprich
130a,8 Sít daz nu níemen irret dich”

131a,1 Ich tet fuͤr war wol zehen ſtunt
131a,2 Gegen ir ze ſprechen uf den munt
131a,3 Do was div zunge mír gelegen
131a,4 Si wolde deheínes wortes pflegen
131a,5 Ich wil da von niht ſprechen me
131a,6 Ich ſchiet ot ab͛ von ir als e·
131a,7 Daz ich gegen ir níe wort geſpᵃch·
131a,8 Des tages mir funfſtunt daz geſchach

132a,1 Div tageweid ein ende nam
132a,2 Div reine ſuͤze gute quam
132a,3 Da ſi des nahtes ſolde ſin
132a,4 Des was vn vro daz herze mín
132a,5 Die vrowen hiez man do abe heben
132a,6 Ich bat mir daz hebiſen geben
132a,7 Ich hub die vrowen abe vil gar
132a,8 Ir was vil mangív drund͛ clar

133a,1 Noch habt ſi dort dív vaſches vri
133a,2 Vf ir pferde ír ſtunden bi
133a,3 Rítt͛ vn̄ chappen vil
133a,4 Mít den het ſi ir ſchímpfes ſpil
133a,5 Daz hebiſen ich dar truͦc
133a,6 Si ſprach “ir ſeít niht ſtarc genuͦc
133a,7 Ir muͤgt mich abe geheben niht
133a,8 Ir ſeít chranc dar zu enwiht”

134a,1 Des ſchímpfes wart gelachet da
134a,2 do trat ſi vf daz hebiſen ſa
134a,3 Do ſi her von dem ſatel ſleif
134a,4 bi mínem har ſi mích begreif
134a,5 V͛holn daz ez níemen ſach
134a,6 Dív guͦt mir eínen loc vz prach
134a,7 “Daz habet ív des ir ſeít v͛zagt
134a,8 Mir iſt niht war von ív geſagt”

135a,1 Dív guͦte zuͦ ir vrowen gie
135a,2 Mín lip d͛ ſtunt altruric hie
135a,3 Ich gedaht we wie iſt mir geſchehen
135a,4 Ich muz des wol von ſchulden iehen
135a,5 Daz níe man alſo boͤſer wart
135a,6 wie han ich mích gegen ir bewart
135a,7 Si wirt mir nímm͛ mere holt
135a,8 Des hat ſi reht ich han ez v͛ſolt

136a,1 In den gedanchen ſo ſtund ích
136a,2 Eín ritt͛ d͛ hiez balde mích
136a,3 Varn. man ſold die vrowen lan·
136a,4 An ir gemach do reít ich dan·
136a,5 Ze herbergen ín die ſtat
136a,6 Got ich vil vliziclíchen pat
136a,7 Daz er mir ſchiere næm daz leben
136a,8 Vn̄ ſwaz er het mír hie gegeben

137a,1 Ab wege ich ín eín kamer fuͦr
137a,2 Den leuten ich vil tivre ſwuͦr
137a,3 Ich wære ſich daz was ouch war
137a,4 D͛ lip mich allenthalben ſwar
137a,5 Daz herze min het michel not
137a,6 Ez was vil nach vor leide tot
137a,7 Ich want mich h͛ ich want mích hin
137a,8 Ich het v͛wandelt nach den ſin

138a,1 Ich ſprach oͮwe oͮwe “oͮwe we
138a,2 we mir hiut vn̄ immer me
138a,3 Oͮwe daz ich ie wart geborn
138a,4 Wie han ich vreud vn̄ ere v͛lorn
138a,5 Wie hat vnſælde mir v͛geben
138a,6 Vn̄ ſold ich tuſent iar nu leben
138a,7 Ich wuͤrde nímm͛ mere vro
138a,8 Daz iſt mín reht nuͦ ſi alſo

139a,1 Min lip iſt wol vnſælden w͛t
139a,2 D͛ pin ich volleclich gewert

139a,3 Ich muͦz nu imm͛ haben leit
139a,4 Daz leít min lip von ſchulden treit
139a,5 Swaz leides ímm͛ mir geſchiht
139a,6 Des han ich fuͤr vͤbel niht
139a,7 Wan ichz vil wol v͛dienet han
139a,8 Ich ſol von reht vnſælde han

140a,1 Owe we vn̄ ímm͛ we
140a,2 zwív ſol ich armer ímm͛ me
140a,3 Sít daz ich pín ſo gar en wiht
140a,4 Daz ich getorſte ſprechen niht
140a,5 Wid͛ mín͛ vreuden hort.
140a,6 Mínes willen doch eín wort
140a,7 Des muͤz mín munt vnſælic ſeín
140a,8 Imm͛ vnd díu zunge min

141a,1 Mir wære liep vn̄ wær ich tot
141a,2 Sitdatz ich ín ſenelich͛ not
141a,3 Nu ímm͛ mer beliben muͦz
141a,4 Mir wirdet nímm͛ ſorgen puͦz
141a,5 Ich muͦz in ſorgen ímm͛ ſín
141a,6 Sitdaz ich han die vrowen mín
141a,7 Die ich ze freuden het erkorn
141a,8 von miner boſheit ſo v͛lorn”

142a,1 Waz welt ir daz ich mere ſage
142a,2 Ich was die naht ín maníg͛ clage
142a,3 Vnzdaz mir chom d͛ and͛ tac
142a,4 Izu ich ſaz ízu ich lac
142a,5 Izuͦ ich ſtunt izu ich gíe
142a,6 Ich want mich dort ich want mich hie
142a,7 Die hende mín ich ofte want
142a,8 Mín͛ mage mích eín͛ alſo vant

143a,1 Der gie des morgens vruͦ zu mír
143a,2 Er ſprach zu mir “waz wirret dir”
143a,3 Ich iach “mir iſt an dem h͛zen we
143a,4 Vn̄ wirt des ie me vn̄ me
143a,5 Ich wene ez welle mir preſten abe
143a,6 Da von ich han diſe vngehabe
143a,7 Ich mac geſitzen noch geſten
143a,8 Mir tuͦt ot niht ſo wol ſo gen.”

144a,1 Er ſprach “ez iſt eín arzet hie”
144a,2 “Den princ mir” zehant er gie
144a,3 Hín nach dem meiſt͛ ín die ſtat
144a,4 Eín pferd ich mir gewínnen pat
144a,5 Vn̄ eínen kneht d͛ mít mir reit

144a,6 zehant ich langer da niht peít
144a,7 Ich ran alſam eín tobend͛ man
144a,8 Hin da ich die guͦten hete lan

145a,1 Do ich dar quam geloubet daz
145a,2 Mín vrowe dort vffe ir pferde ſaz
145a,3 Vn̄ reít die ſtraze gegen mír her
145a,4 Nach mines ſeneden herzen ger
145a,5 Nach vrowen ſítten ſi her reít.
145a,6 In eín͛ capen· wol gecleit
145a,7 Do ſi mich ſach mír wart genigen
145a,8 Von mir wart ouch niht mer geſwígen

146a,1 Ich ſprach “gnade vrowe mín
146a,2 Ir ſuͤlt durch got genædic ſín
146a,3 Mir. Vn̄ durch die w͛dicheít
146a,4 D͛ got an ivch hat vil geleit
146a,5 Gnade vrowe gnade rich
146a,6 Genadet mir genædiclich
146a,7 Ir ſít an d͛ mín fruͤde lıtͤ
146a,8 Gar mín͛ fruͤden hochgezeít

147a,1 Ir ſuͤlt geloͧben mir fuͤr war.
147a,2 Ich han iv ellív mínív iar
147a,3 Gedíenet ſeít ze d͛ ſuͤzen ſtunt
147a,4 Daz ir alreſt mir wurdet kunt
147a,5 Ich bín iv díenſtes vnd͛ tan
147a,6 Mit triwen als ich peſte kan
147a,7 Mín dienſt iſt an ivͤch geleít
147a,8 Mít luͦtt͛licher ſtæticheít

148a,1 Vrowe ob al den fruͤden mín
148a,2 Nu lat mích ívren ritt͛ ſín
148a,3 So daz ir dieneſt erloubet mír
148a,4 Durch iwer tugent ſo ſuͤlt ir
148a,5 Gedenchen daz ich níe gewan
148a,6 Noch ímm͛ mer gewínnen kan
148a,7 So liebez niht ſo iwern lip
148a,8 Vil reíne ſuͤze ſælic wip

149a,1 Bedenchet mích durch íwer tugent
149a,2 Durch iwer hoch gelobte íugent
149a,3 Durch iwer hohe ſælicheít
149a,4 bedenket mine ſtæticheít
149a,5 Lat mích geníezen daz ir ſít
149a,6 Dív liebeſtív mir gar ane ſtrit
149a,7 Tuͦt mír ſwie iwer genade ſi
149a,8 Iu iſt mín dienſt ímm͛ bí

150a,1 Ich wil durch ivch vil w͛dez wip
150a,2 Gerne wagen mínen lip
150a,3 Mít ritt͛licher arbeit
150a,4 Mín dienſt wirt an ivch geleít
150a,5 Swa mít eín ritt͛ díenen ſol
150a,6 Da mít kan ich iv dienen wol
150a,7 Ich ſol ich muͦz ich gern wil
150a,8 Iv díenen an mín endes zil”

151a,1 “Swiget ir ſít gar zekínt
151a,2 Vn̄ gegen ſo hohen díngen blínt
151a,3 Ir ſuͤlt die rede lazen ſín
151a,4 Als lieb ív ſín die hulde mín
151a,5 Vn̄ ritet von mír palde hín
151a,6 Iv iſt noch gar ze tump d͛ ſín
151a,7 Iv mac dív rede zeſchadē chomē
151a,8 Si kan ív nímm͛ niht gefrumen”

152a,1 “Vil liebív vrowe ir habt daz war
152a,2 Ich bín zetump noch dar zu gar
152a,3 Daz ich mít iv ſo niht enkan
152a,4 Gereden alſ ich willen han
152a,5 And͛s pín ich wol ſo wiſ.
152a,6 Daz ich behalt wol riters pris
152a,7 Iv ze dienſt ſund͛ wanc
152a,8 Dar zuͦ ſi bín ich niht ze kranc”

153a,1 “Vart von mir daz iſt mín rat
153a,2 Ob íwer lip iht ſínne hat
153a,3 Lat mít mir iwer rounen ſín
153a,4 Ir wízet wol man huͤtet mín
153a,5 Hat íemen íwer rede v͛nomen
153a,6 Mít mir daz mac zeſchadē komē·
153a,7 Ir ſuͤlt mích mit gemache lan
153a,8 Deſwar ir ſeít eín muͤlich man”

154a,1 Div guͦte ſa hín vmbe ſach
154a,2 Zu eínem ritter ſi do ſprach
154a,3 “Ir ſult zu mír ouch riten her
154a,4 Sol bi mír níemen riten mer
154a,5 Niwan eín riter daz iſt niht guͦt
154a,6 Seht daz irz ímm͛ mer getuͦt
154a,7 Ez ſtat ív allen vbel an
154a,8 Sol mít mír riten wan ein man.”

155a,1 Ich ſprach “ſi hat ív reht geſeít
155a,2 Ez iſt zewar eín vnhuͤbſcheít

155a,3 Ich weiz daz wol ez miſſeſtat
155a,4 Daz irſ ſelb and͛ riten lat
155a,5 Nu heizet mer ritt͛ riten her
155a,6 Sít daz an ívch mín vrowe ger”
155a,7 Mer danne ſehſe ir ſa dar riten
155a,8 D͛ ſus d͛ ſo nach ritterſ ſíten

156a,1 Mín rede muſt mít ir eín ende han
156a,2 Ich nam vrlup vn̄ reit von dan
156a,3 Ich was von h͛cen hoch gemuͦt
156a,4 Mich duͦht mín gelínge wær guͦt
156a,5 Daz ich het míner vrowen ſcheín
156a,6 Geſeít eín teil den willen mín
156a,7 Des was ich ínnecliche vro
156a,8 Mín muͦt geſtunt e níe ſo ho

157a,1 Do ſuht ich ritt͛ſchaft zehant
157a,2 Swa man die ín dem lande vant
157a,3 Da muͦſt man mich zeware ſehen
157a,4 Vn̄ ouch fuͤr eínen ritt͛ ſpehen
157a,5 Des ſumers mír ſo wol geſchach
157a,6 Daz ich ze rehter tyoſte ſtach
157a,7 Eínen w͛den ritt͛ níder
157a,8 Des danchte mir mín vrowe ſid͛

158a,1 Ich ſagt ív mín͛ ſælden mer
158a,2 Wandaz ich fuͤrhte d͛ vn̄ d͛.
158a,3 So ſpreche ich ruͤme mich ze vil
158a,4 Da von ichs vil v͛ſwigen wil
158a,5 Ich was ot hohes mutes rich
158a,6 Den ſumer fuͦr ich ritt͛lich
158a,7 Reht als eín frowen ritt͛ ſol
158a,8 Des muͦſt mír gelíngen wol

159a,1 Der wínd͛ was ot ab͛ chomen
159a,2 D͛ ſum͛ het ouch end genomen
159a,3 Do muſt man lazen ritt͛ſchaft
159a,4 Do tiht ich liet vn̄ eín botſchaft
159a,5 Vn̄ ſant ez ſa d͛ nifteln mín
159a,6 Dív ímm͛ ſælíc muͤze ſín
159a,7 Dív ſand ſi beidív balde dar
159a,8 Da ich hín diente míníu iar

160a,1 Der bot wart balde dar geſant
160a,2 Er was d͛ guͦten wol bekant
160a,3 Si hiez ín willechomen ſín
160a,4 “Gnade” ſprach er “vrowe mín
160a,5 Ich han eín buͤchelín iv braht

160a,6 Daz ſuͤlt ir leſen gegen d͛ naht
160a,7 Da ſtet an eín vil guͦt gepet
160a,8 Vil tugentlichív vrowe ſet”

161a,1 Daz puͤchel ſa div ſuͤze nam
161a,2 Als ez ir tugenden wol gezam
161a,3 Si wande da ſtuͤnd an ein gepet
161a,4 Dív reine guͦt ez uf tet
161a,5 Si ſchoͮwet ez [hie] ſiſchoͮwet ez dort
161a,6 Da ſtunden an vil ſuͤzív wort
161a,7 Dort vn̄ híe ſi ez gar geſach
161a,8 Nu horet wie daz puͤchel ſprach

870a,1 Un̄ bant mir abe den helm min
870a,2 Er ſprach “vil edeliv kunegin
870a,3 Ich laz ivch hie niht ſtechen mer
870a,4 Ir habt v͛ſtochen drizíc ſper
870a,5 hie des iſt ív alze vil·
870a,6 Niht mer ich ivſ geſtaten wil”
870a,7 Mích nam d͛ hochgemute man
870a,8 Sa bi dem zoum vn̄ zoumt mich dā

871a,1 Mít mír er von den leuten reít
871a,2 da eín tepich was nid͛ geleít
871a,3 Dar vffe entwapent ich mích da
871a,4 Vn̄ chleíte mich als eín vrowe ſa
871a,5 Ich wart da ſchiere wol gechleít
871a,6 In choſtlichív vrowen chleít
871a,7 Ez wart níe vrowe gechleidet baz
871a,8 Vf eín ſchoͤn pferd ich ſaz

872a,1 Ich reít da ich tyoſtiren ſach
872a,2 Da liten ritt͛ vngemach
872a,3 Mit reitt͛lich arbeít
872a,4 Vil manig͛ vngemach da leit
872a,5 Man tyoſtirte dort vn̄ hie
872a,6 Vil manic ſchoͤn tyoſt ergie
872a,7 Vf dem velde was grozer chrach
872a,8 Vil drumzun man da vallen ſach

873a,1 Da wart v͛ſtochen vil maníc ſper
873a,2 Waz ſol ich iv ſagen mer
873a,3 Wandaz da was ſchoͤn ritt͛ ſpil.
873a,4 Da wart getyoſtírte vil.
873a,5 Vn̄ maníc ſchoͤn tyoſt geriten
873a,6 Mit chunſt nach ritt͛lichen ſiten
873a,7 Da maníc ſchoͤn puneíz geſchach
873a,8 Do mín lip des gnuc geſach·

874a,1 Di ritt͛ ich ez lazzen bat.
874a,2 Do zogt wir ſa gar gegen d͛ ſtat
874a,3 Min lip mít zuhten was gemeít
874a,4 Ein ritt͛ ſa do zu mir reit.
874a,5 D͛ ſprach “vil edeliv kuͤnegín
874a,6 Iv hat enboten d͛ herre mín
874a,7 Von kuͤnríngen mín h͛ hademar
874a,8 Er wellív dienen ſínív iar

875a,1 Dar vmbe daz ir hie bítet ſín
875a,2 Vil hoch gelobtív kuͤnegín
875a,3 bizdaz ſín lip gewapent ſich
875a,4 Des hiez er vrowe iuch bíten mích
875a,5 Daz er v͛ſteche gegen ív eín ſper
875a,6 Noch hínt daz iſt des heldes ger
875a,7 ſwaz iwer wille dar an ſi
875a,8 Daz enbietet ím vrowe wandelſ frí”

876a,1 Ich ſprach “nu ſagt h͛n hademar
876a,2 Daz mín lip iſt hínt muͤde gar
876a,3 Daz er daz durch ſin fuͦge tuͦ
876a,4 Vn̄ ſich enthalt vnz morgen fruͦ
876a,5 Vn̄ wil er danne zehen ſper
876a,6 Vſ͛techen gern ich ín des wer
876a,7 Ich weíz wol er iſt ſo wol gemuͦt
876a,8 Daz erz mít guͦtem willen tuͦt”

877a,1 Der bot ſprach “edelív kuͤnegín
877a,2 Er ſolz hínt gern lazzen ſín
877a,3 Sit irz ím morgen ſít bereít”
877a,4 Da mít d͛ bote von mír reít
877a,5 Vn̄ ſagt h͛m hademar
877a,6 Swaz ich ím enbot mít zuhten gar
877a,7 Er ſprach “ich hanz wol fuͤr guͦt
877a,8 Sit ſi ez morgen gerne tuͦt·”

878a,1 Da mit reít ich an mínen gmach
878a,2 Eíne rede man do da von mir ſprach
878a,3 Dív was mír h͛tzenlichen leit
878a,4 Man ſprach “dív kuͤneginne hat v͛ſeit
878a,5 H͛n hademar ir tyoſte hie
878a,6 Daz tet ſi fuͤr war ritt͛ níe
878a,7 Ich wæn ſiz dar vmbe hat getan
878a,8 Daz man des giht er minne die mā.”

879a,1 Do dív rede alſo verre quam
879a,2 Daz ſi h͛ hadmar v͛nam

879a,3 Ir ſuͤlt fuͤr war geluben daz
879a,4 Er wart mír hertzzenlich gehaz
879a,5 Daz was doch ane die ſchulde mín
879a,6 Er ſprach “ez muz dív kunegín
879a,7 Vmbe diſe rede geligen níd͛”
879a,8 Des vleíz er ſich vil ſere ſid͛

880a,1 In mín͛ herberge was ich do
880a,2 Vn̄ het gemach mín muͦt ſtunt ho
880a,3 Ein ritt͛ chom zu mír zehant
880a,4 D͛ ív von mír hie wirt genant
880a,5 Von kuͤneges brunne d͛ bid͛be man
880a,6 H͛ engelſchalc d͛ níe gewan
880a,7 Deheínen vnritt͛lichen muͦt
880a,8 Er het vor ſchanden ſich behuͦt

881a,1 Der bid͛be tet mir an d͛ ſtunt
881a,2 Durch ſíne zuht vil heínlich kunt
881a,3 Daz mír h͛ hadmar wær gehaz
881a,4 Vn̄ ſagt mir rehte gar vmbe waz
881a,5 Er warnte des durch trıwͮe mich
881a,6 “H͛ hademar d͛ hat ſich
881a,7 Vm͛ezzen tiwer er fuͤge ív leít
881a,8 Daz han ich ív durch gut geſeít”

882a,1 Ich ſprach “des mac wol w͛den rat
882a,2 Swen er gegen mír geſchaffen hat
882a,3 Mít hurt dem mac da ſchade geſche hē
882a,4 Als liht alſ mír daz laze ich ſehen
882a,5 Swer mich mít hurt ſol riten níd͛
882a,6 Ich tribe mín orſſe gegen ím hin wid͛
882a,7 Also daz er liht an d͛ zít
882a,8 Zehuffen mít mir níd͛ leít”

883a,1 Doch danchte ich da dem bid͛ben man
883a,2 Des warnens des er het getan
883a,3 Mich da mít ſchiet er von mír
883a,4 Ze ruwen was do al mín gir
883a,5 Durch ruwe ich an dem bette lac
883a,6 bizdaz mír chom d͛ and͛ tac
883a,7 Do chleít ich mích vn̄ reit vō dan.
883a,8 Mít mír reít dan maníc bid͛be man·

884a,1 Ich het mich ab͛ wol gechleít
884a,2 Gegen níwenburc mín lip ſa reít
884a,3 Vͤber di tuͦnowe fuͦr ich da
884a,4 Vn̄ reít enhalp ze níwenburc ſa
884a,5 Da mín wol hund͛t ritt͛ bíten

884a,6 Die bid͛ben ſchone gegen mír riten
884a,7 Si vlizen des mít willen ſich
884a,8 Daz ſi da ſchone enpfiengen mích

885a,1 Ez was dannoch des morgenſ fruͦ
885a,2 Mit rítt͛ſchaft wir griffen zuͦ
885a,3 Da wart eín ſchoͤne ritt͛ ſpil
885a,4 D͛ ritt͛ was dar chomen vil.
885a,5 Da von ich ſín da fruͦ began
885a,6 Da was vil maníc bid͛be man·
885a,7 Da zímírt maníg͛ wol den lip
885a,8 Durch dív vil reínen ſuͤzzen wíp.

886a,1 Ich was ouch da gezimirt wol
886a,2 Von reht ich ív nu ſagen ſol
886a,3 Wer da des erſten mít mír ſtach
886a,4 Her Gotfrit von totzenpach
886a,5 Was genant d͛ bid͛be man
886a,6 Sín lip vntugende níe gewan
886a,7 Er warp vmbe vrowen vmbevanc
886a,8 Vil gutív líet er von ín ſanc

887a,1 Dar nach von ſteutz h͛ vlrich
887a,2 Mít mír da tyoſtirt ritt͛lích
887a,3 Nach dem h͛ otte von ottenſteín
887a,4 Eín ſper v͛ſtach daz was niht chleín
887a,5 Vf mír do chom d͛ ſtarche man
887a,6 Von chvowe vn̄ rande mich an
887a,7 Sín ſper er durch den ſchilt mín ſtach
887a,8 Daz man vil verre hort den chrach

888a,1 Von hakenb͛c d͛ arge heínrich
888a,2 Mít mir da ſtach vil lobelich
888a,3 D͛ was angute gar v͛zagt
888a,4 Vn̄ het iedoch ſin lip beíagt
888a,5 Mít ritt͛ſchaft vil hohen pris
888a,6 D͛ charge was angute wis
888a,7 Vn̄ was ouch manlichez h͛tzen gar
888a,8 Dív beidív ſínt von ím war

889a,1 Ich nantſ ív gar wol ſund͛lich
889a,2 Die da mít mir vil ritt͛lich
889a,3 Stachen wandaz ich weíz wol
889a,4 Daz man dív mære chuͤrzen ſol
889a,5 Swa man mit fuge ímm͛ chan·
889a,6 Da was maníc mínne gernd͛ man
889a,7 In vrowen dienſte ſchone choͮmen
889a,8 Die ſach man ſper mit dyoſte drumen

890a,1 Des tages mít tyoſt mir daz geſchach
890a,2 Daz man mír von dem hubet ſtach
890a,3 Fur war driſtunt den helm mín
890a,4 Den ich mít ſnuͤren doch ſidín
890a,5 Vf gebunden het vil wol
890a,6 Als man die helm bínden ſol
890a,7 Daz ich da von geneígt mich níe
890a,8 Des wundert íene díſe vn̄ die

891a,1 Div ritt͛ſchaft w͛t al den tac
891a,2 Daz níemen and͛s níht da pflac
891a,3 Wan tyoſtiren durch div wip
891a,4 Man vant da muͤden ritt͛ſ lip
891a,5 Daz moht d͛ míne wol ein͛ ſin
891a,6 Wan ich da durch die vrowen mín
891a,7 Tyoſtirt vnz an den abent gar
891a,8 Des wart ich muͤde daz iſt war

892a,1 Do ich wol víerzic ſper v͛ſtach
892a,2 Vn̄ daz h͛ hadmar erſach·
892a,3 Daz da von muͤde was mín lip
892a,4 chranc fuͤr war als eín wip
892a,5 Do tet er eín vnhofſch dínc
892a,6 Er braht gegen mír ſa vf den rinch
892a,7 Einen ritt͛ d͛ mich níd͛
892a,8 Solde riten daz rov ín ſid͛.

893a,1 Do man ín gegen mir fuͤren ſ[ach]
893a,2 Von chunges brunne d͛ bid͛be ſprach
893a,3 H͛ engelſchalc “vrowe chuͤnegin
893a,4 Seht dítz ſol d͛ rítt͛ ſín
893a,5 D͛ ivch ſol nid͛ riten hie
893a,6 Ich geſach ſo groze vnfuge níe
893a,7 Bi mínen ziten daz iſt war
893a,8 Als ſi begat h͛ hademar”

894a,1 Ich ſprach “des mac wol w͛den rat
894a,2 Ob er mích hurtes niht erlat
894a,3 So lazze ich ívch daz wolgeſehen
894a,4 Daz ím hie ſchade mac geſchehen
894a,5 Fuͤr war noch baz danne mír
894a,6 Daz ſuͤlt fuͤr war gelauben ir
894a,7 Ir ſuͤlt fuͤr war wol wizzen daz
894a,8 Ich kan den puneiz riten baz”

895a,1 Im was gehaz gar mín gedanc
895a,2 Den puneiz macht ich do lanc

895a,3 Do treip ouch er do gegen mír h͛
895a,4 Ez was gegen ím gar al mín ger
895a,5 Daz ich in choͤme twerheſ an
895a,6 Ich chom ze twirhs an den man
895a,7 Vn̄ traf ín mít den roſſe mín
895a,8 So daz da ſtruchen muſt daz ſín

896a,1 Ich chom mit hurt ſo an den man
896a,2 Daz ich ín von dem ſatel dan
896a,3 Reit bouſch vn̄ ouch den ſtegereif
896a,4 Wandaz ín eín ſin vríunt begreíf
896a,5 Sa do d͛ hurt ergangen was
896a,6 Er wære gevallen an daz gras
896a,7 Von chuͤnringen h͛ hademar
896a,8 braht eínen andern ſatel dar

897a,1 Den leít man vf daz ros alda
897a,2 Zwei andriv ſper gab man vns ſa
897a,3 Ich daht alſo “ez muz nu ſín
897a,4 Daz ním ich uf die trivwe mín
897a,5 Wir muͤzez bede hie níd͛ligen
897a,6 Od͛ vnſ͛ eín͛ ſo geſigen.
897a,7 Daz er die ere ſo fuͤret hín
897a,8 Daz iſt mín muͦt vn̄ ouch min ſín”

898a,1 Min orſſe treip ich vil vaſte dar
898a,2 Do er an mir des wart gewar
898a,3 Daz ich ín mít hurt da wolde beſtan
898a,4 Do began ſo wichen mir d͛ man
898a,5 Daz ſin geſpottet wart genuͦc
898a,6 Mín orſſe mich doch ſo zu ím truͦch
898a,7 Daz ich im mít dem tyoſte mín
898a,8 Stach von dem huͦbet den helm ſín

899a,1 Ich ſage ív wíe d͛ biderbe hiez
899a,2 D͛ da den hurt durch vorhte liez
899a,3 Von buſenberc was er genant
899a,4 h͛ bope vn̄ het den muͦt gewant
899a,5 In vrowen dienſt daz iſt war
899a,6 Den dient er gern ſinív iar
899a,7 Mít rehten triwen ſund͛ wanc
899a,8 Des ſol er ímm͛ haben danc.

900a,1 Nv was d͛ tac ouch nach z͛gan
900a,2 Dochom gegen mir eín hofſch͛ man
900a,3 Von antſchowe mín h͛ ruͤdger
900a,4 Sin wapenroch ſín deche ſín ſper
900a,5 was allez lieht͛ varbe rot

900a,6 Er het vmbe ere groze not
900a,7 In fremden landen ofte erliten
900a,8 Vn̄ maníge ſchone tyoſt geriten

901a,1 Div naht den tac het gar v͛ſwant
901a,2 Nach grozen liehten ich do ſant
901a,3 D͛ chom mir vf daz velt gar vil
901a,4 Fuͤr war ich ív daz ſagen wil
901a,5 Wir ſtachen bi des liehtes ſchín
901a,6 So gern dient ich d͛ vrowen mín
901a,7 bi dem lieht wir reht ſehs ſper
901a,8 Vſ͛tachen ich vn̄ her Ruͤdger

902a,1 In míne h͛berge zogt ich ſa
902a,2 Funf vnd drizic víngerl da
902a,3 Gab ich den vil lobelich
902a,4 Die ſi gedienten ritt͛lich
902a,5 heten mít ir chunſt also
902a,6 Daz da ir drumzun vlugen ho
902a,7 Den gab ich allen víngerlin
902a,8 Mít willen vz d͛ hende mín

903a,1 Reht driv vn̄ vierzíc ſper
903a,2 Ich da v͛ſtach vnhofſch iſt er
903a,3 Sw͛ des giht vn̄ ſín ſi niht
903a,4 Von des hant ſelten ez geſchiht
903a,5 Da von erz niht gelauben mac
903a,6 Ich het geſtochen al den tac
903a,7 Vnz ín die naht ſeht daz ſuͤlt ir
903a,8 Fur war wol gelauben mír

904a,1 Ich het die naht da guͦt gemach
904a,2 Des andern tages gegen miſtelbach
904a,3 Ich zogt mít vreuden alzehant
904a,4 Da ich ouch vrowen dieneſt vant
904a,5 Da wart getyoſtírt deſwar vil
904a,6 Daz ich ív chuͤrzlich ſagen wil
904a,7 Ich v͛ſtach da zehen ſper
904a,8 Vn̄ man uf mir da eínes mer

905a,1 Eínlef ritt͛n hochgemuͦt
905a,2 Gab ich víngerlin dív waren guͦt
905a,3 Si heten ſi gedienet wol
905a,4 Si waren hohes muͦtes vol
905a,5 Da mít fuͦr ich an mín gemach
905a,6 Die naht was ich ze miſtelbach
905a,7 Des andern tages reít ich von dan
905a,8 Mit mír vil maníc biderbe man

906a,1 Zwei hund͛t ritt͛ od͛ mer
906a,2 Mít mír danne riten mutes h͛.
906a,3 Was vil manig͛ d͛ da reít
906a,4 Si waren ritt͛lich gechleít
906a,5 Ich was ouch hohes muͦtes rich
906a,6 Die ſtrazze zogt ich vil ritt͛lich
906a,7 Dív gegen velſperc da gie
906a,8 Da mích d͛ wirt vil wol enpfie

907a,1 Er waſ genant mín h͛ cadolt
907a,2 Von velſperc man was ím holt
907a,3 Von reht durch ſíne w͛dicheít
907a,4 D͛ hoch gemute gegen mir reít
907a,5 Mít víerzic ritt͛n lobelich
907a,6 D͛ chleid͛ waren choſterich
907a,7 Von meiſt͛s handen wol geſníten
907a,8 Vil ritt͛lich ſi gegen mir riten

908a,1 Ich wart von ín enpfangen da
908a,2 Vil baz danne ſit ofte and͛ſwa
908a,3 D͛ wirt hiez mích mít ſenften ſíten
908a,4 Des vil zuͤhteclichen biten
908a,5 Daz ich da ſolde mít ím ſín
908a,6 Er ſprach “ez ſol dív chuͤnegín
908a,7 Durch zuht ezzen hie mín brot
908a,8 So gern ez ir níe wirt gebot”

909a,1 Ich híez dem ere gernden ſagen
909a,2 Daz er d͛ bet ſolt gar gedagen
909a,3 Wold ich h͛berge von íemen nemen
909a,4 Dív moͤht mír von ím wol gezemen
909a,5 Daz er ez het fuͤr vͤbel niht
909a,6 Ich nᵃeme die vart von níemen niht
909a,7 Gar vmbe ſus daz wære war
909a,8 Alſo groz als vmb eín har.

910a,1 Er ſprach “vrowe ez ſol geſchehen
910a,2 Ich wil ívch lazzen vrowen ſehen
910a,3 Von hoh͛ art guͦt vn̄ chlar
910a,4 In wibes zuhten wol gevar
910a,5 Die ſehent ívch gern daz weíz ich wol
910a,6 Gegen ív ich ir geníezen ſol
910a,7 So daz ír edelív chuͤnegín
910a,8 Durch ſi geruͤchet hie bi mír ſín”

911a,1 Ich ſprach “ich wil die vrowen ſehen
911a,2 Vil gern mag ez ſo geſchehen

911a,3 Daz ír d͛ h͛berge mích erlat
911a,4 Der wil ich von ív haben rat
911a,5 Ze diſen ziten daz iſt alſo”
911a,6 Des wart d͛ bid͛be man vn vro
911a,7 Daz ichz ím het ſo gar v͛ſeít
911a,8 In míne h͛berge ich do reít

912a,1 Da vant ich ritt͛lich gemach
912a,2 Alzehant do daz geſchach
912a,3 Do chom fuͤr míne h͛berge dar
912a,4 Von liehtenſteín mín h͛ dietmar
912a,5 Gezímírt ſchon īwapenchleít
912a,6 Ez het d͛ bid͛be an ſich geleít
912a,7 Wapenchleít vil choſte rich
912a,8 Von lieht͛ varwe wunnechlich

913a,1 Er hielt mít vf geritem ſper
913a,2 Do chom gegen ím mín h͛ wolfker
913a,3 Von gorſ d͛ chamerere mín·
913a,4 Deſ war d͛ chund ouch niht geſín
913a,5 Gezímírt baz denne er da was
913a,6 Von tíwrerm manne níe munt gelas
913a,7 Danne er was daz ist gar war
913a,8 Des het er ere ſínív iar

914a,1 Uon ím níe boſheit wart v͛nomen
914a,2 Man ſach ín ritt͛lichen chomen
914a,3 Als eínen man d͛ tyoſte gert
914a,4 Des wart ouch er da wol gew͛t
914a,5 Do ín ſach chomen mín h͛ dietmar
914a,6 Von lichtenſteín do nam er war
914a,7 Daz er den buneiz gegen ím rit
914a,8 So daz ſín tyoſt ín niht v͛mít

915a,1 Ir beid͛ tyoſt do geriet alſo
915a,2 Daz da ir drumzen flugen ho
915a,3 Von beiden ſpern wart da chrach
915a,4 Die tyoſt maníc ſchoͤne vrowe ſach
915a,5 Die ſahen g͛n daz ritt͛ ſpil
915a,6 Sw͛ vrowen lop v͛díenen wil
915a,7 Daz muz geſchehen mít arbeit
915a,8 In iſt gemach an mannen leít

916a,1 Von diſen beiden wart geriten
916a,2 Maníc ſchoͤn tyoſt nach rit͛ſ ſíten
916a,3 Do ich ir tyoſt da vil geſach
916a,4 Mín munt uz hohem mute ſprach
916a,5 “Hie mac niht mer gemaches ſín

916a,6 Nu bringe mir h͛ daz harnaſch mín
916a,7 Ich mac dítz niht mer an geſehen
916a,8 Híe muz ouch tyoſt von mír geſchehē”

917a,1 Do hiez ich an d͛ ſelben ſtunt
917a,2 Den ritt͛n balde machen chunt
917a,3 Swes lip durch vrowen tyoſte g͛t
917a,4 Daz er d͛ wurde von mír gewert
917a,5 And͛ ſtat maníc bid͛be man
917a,6 Gegen mír ſich wapen do began
917a,7 Mín lip wart ouch gezimírt ſa
917a,8 Deſwar wol ritt͛lichen da

918a,1 INd͛ ſtat wart vͤber al
918a,2 Do von vz zogen grozer ſchal
918a,3 Wír zogten vf daz velt zehant
918a,4 Da man ſchonez vrowen dieneſt vant
918a,5 Den wart gedíenet da alſo
918a,6 Daz ſín da maníg͛ wart vn vro
918a,7 ſín wart ouch manig͛ hochgemuͦt
918a,8 Dív beidív vrowen dieneſt tuͦt

919a,1 Nv was ouch uz ze velde chomen
919a,2 Eín ritt͛ von dem man v͛nomen
919a,3 Hat maníge ritt͛liche tat
919a,4 Vn̄ d͛ den briſ vil offte hat
919a,5 behalden ſwa man dienen ſol
919a,6 Den vrowen den díent er ſo wol
919a,7 Daz er gedient ír habe danc
919a,8 Vn̄ eteſlich͛ vmbe vanc

920a,1 Her ſifrit weiſe d͛ bid͛be man
920a,2 Was genant d͛ níe gewan
920a,3 Deheínen zagelichen muͦt
920a,4 Er was fuͤr war eín ritt͛ guͦt
920a,5 Swa man nach hohem briſe ranc
920a,6 Da wart ím ie d͛ habedanc
920a,7 Mít ritt͛lich͛ arbeít
920a,8 Het er v͛dienet w͛dicheít

921a,1 Gezímirt vf dem velde hielt
921a,2 D͛ bid͛be man d͛ eren wielt
921a,3 Ez het d͛ w͛de wol bechant
921a,4 Eín grozez ſper in ſiner hant
921a,5 Da mít wolt er tyoſtirens pflegen
921a,6 Do het ouch ich mich tyoſt bewegen
921a,7 Ich vn̄ d͛ vil hoch gemute man
921a,8 Vil balde eínand͛ randen an

922a,1 Der puneíz wart envollen lanc
922a,2 D͛ ſifrit weiſe des het gedanc·
922a,3 Daz er da nid͛ ſtᵃeche mich
922a,4 Des ſelben gedaht ouch ich
922a,5 Des wart dív tyoſt da wol geriten
922a,6 Vn̄ vælen bedenthalp v͛miten
922a,7 Dív tyoſt mít hurt alſo geſchach
922a,8 Daz man da ſchilt ſper breſten ſach

923a,1 Div tyoſt mít hurt alſo ergie
923a,2 Daz beide ſchilt vn̄ beidív chníe
923a,3 Einand͛ rurten da eín teil
923a,4 So daz dív chníe von ſmerzen meil
923a,5 Gewunnen vn̄ die ſchilt ſich chluben
923a,6 Die ſpreizel von den ſcheften flugen
923a,7 Durch beidív collir wart gebort
923a,8 Vil wítív loch mít ſperes ort

924a,1 Alle die di tyoſt geſehen
924a,2 da heten die hort man da íehen
924a,3 Si wære vil ritt͛lich ergan
924a,4 Alzehant do rande mich an
924a,5 Mín h͛ berhtolt d͛ rebeſtoc
924a,6 Des helm ſchilt deche vn̄ wapen roc
924a,7 Was geſchechet bla vn̄ golt
924a,8 Sín lip het eren vil geholt

925a,1 Sín lip was ofte vmbe ere gaſt
925a,2 ſín ſper vf mínem helme braſt
925a,3 So daz d͛ helm luͦte erchlanc
925a,4 D͛ tyoſt muſt man ím wízzen danc
925a,5 Ouch fuͦrt d͛ hoch gemute man
925a,6 Min ſper ín ſínem ſchilde dan
925a,7 Da ſchilt vn̄ helme ze ſamen gie
925a,8 Mín ſper da in dem ſchilde híe

926a,1 Dar nach v͛ſtach ich zweínzic ſper
926a,2 Vil ritt͛lich vn̄ eínes mer
926a,3 Daz eíne alſo v͛ ſtochen wart
926a,4 Daz ſín ſchoͤne tyoſtlich vart
926a,5 Da ſchaden tet ich ſage ív wíe
926a,6 Da mít eín ſchonív tyoſt ergie
926a,7 Die ich ie doch niht gern ſach
926a,8 Nu merchet reht wie dív geſchach

927a,1 Ich het ín míne hant genomen
927a,2 Eín ſtarchez ſper do ſach ich chomen

927a,3 Von purſtendorf hern Rupreht
927a,4 Gegen mír h͛ do was min reht
927a,5 Daz ich ouch tribe gegen ím dar
927a,6 Ich ſtach ím durch ſín harnaſch gar
927a,7 Vn̄ durch den hals die lanzen mín
927a,8 Da von ſín lip muſt vallende ſín

928a,1 Hínd͛ daz orſſe er verre viel
928a,2 Daz bluͦt vz ſíner wunden wiel
928a,3 So daz daz gras wart vaſte rot
928a,4 Man want des wol daz er wær tot
928a,5 Daz was mír h͛tzenlichen leít
928a,6 Von leide ich abe dem velde reít
928a,7 In díe h͛berge trurichlich
928a,8 Mín lip was vn muͦtes rich.

929a,1 Iedoch genaſ d͛ biderbe man
929a,2 Des andern morgens vruͦ von dan
929a,3 Wolt ich vil gern ſin geriten
929a,4 Do hiez mich zuhteclichen biten
929a,5 D͛ wirt des lip ie ere holt
929a,6 Von velſperc mín h͛ cadolt
929a,7 Daz ich da ſehe durch hofſchen muͦt
929a,8 Sín wip vn̄ maníc vrowen guͦt

930a,1 Ich ſprach “daz ſol durch ín geſchehen
930a,2 Ich wil die vrowen gerne ſehen
930a,3 Ez muz durch zuht mir wol gezemen
930a,4 Ich wil hívt meſſe bi ín v͛nemen”
930a,5 Des wart d͛ bote von h͛tzen vro
930a,6 Alzehant er ſagte do
930a,7 Dem wirte daz ich wolde dar
930a,8 Des freuten ſich die vrowen gar

931a,1 Ez wart von ín maníc ſchone chleít
931a,2 Gegen mír ze vlize ſa an geleít
931a,3 Do chleít ouch mích ſchone da
931a,4 Vn̄ reít ínhohem muͦte ſa
931a,5 Vf díe burch da enpfie man mích
931a,6 Villechlich des dancht ouch ich
931a,7 Mít zuͤhten als daz ſchone zam
931a,8 Ir gruͦz ich willechlich v͛nam

932a,1 Der wirt mich da vil wol enpfie
932a,2 Sín wíp dív huſ vrowe da geín mír gíe
932a,3 Mit vrowen vil eín ſtiege zetal.
932a,4 D͛ chleid͛ vielen manígen val
932a,5 Abe d͛ ſtiege her nach dem trit

932a,6 Ir guͦt gebende ir ſenft͛ ſít
932a,7 Vn̄ ouch ir mínneclich͛ ſchín
932a,8 Tet mír wol ín dem h͛tzen mín

933a,1 Do ich ſi ſach her gegen mir gen
933a,2 Ich wolt durch zuht niht lang͛ ſten
933a,3 Ich gie vil blide gegen in dar
933a,4 Des ſmíelten aldie vrowen gar
933a,5 Daz ich ez alſo blide an víe
933a,6 Vn̄ ouch ín wibes chleidern gie
933a,7 Vn̄ alſo ſchoͤne zoͤpfe truch
933a,8 Des wart gelachet da genuͦc

934a,1 Div huſ vrowe ſprach “vrowe kuͤnegin
934a,2 Ir ſuͤlt mír willechomen ſín”
934a,3 Des neíg ich ir mít zuͤhten da
934a,4 Die vrowen gar mich gruzten ſa
934a,5 Ir eíner ich mín chuſſen bot
934a,6 Dív wart da von gar roſen rot
934a,7 Ein͛ and͛n ichz do truͦc
934a,8 Dív wart vor ſcham ouch rot genuͦc

935a,1 Dív huſfrowe nam mích bi d͛ hant
935a,2 ſi wiſte mích von danne zehant
935a,3 In eíne kirchen wol getan
935a,4 Ein ſchoͤne meſſe hub man do an
935a,5 Die man da got ze eren ſanc
935a,6 bi mir von vrowen was gedranc
935a,7 Fuͤr war ich ív daz ſagen wil
935a,8 Got wart gedienet da niht vil.

936a,1 Mich het da nach d͛ mínne ſtríc
936a,2 Gevangen vn̄ maníc ſuzzer blíc
936a,3 D͛ da von liehten ougen gie
936a,4 Daz mích dív mínne da níht vie
936a,5 Daz wande niht wan dív ſtæte mín
936a,6 Solde ich gevangen ímm͛ ſín
936a,7 Daz het eín vrowe al da getan
936a,8 Het mich mín ſtæte ſi vahen lan

937a,1 Der guͦt gebærde ir lieht͛ ſchín
937a,2 brach vaſte durch dív ougen mín
937a,3 Mir vntz ín des herzzen grunt
937a,4 Ir roſen varwen roten munt
937a,5 Do ich den gegen mir lachen ſach
937a,6 Vn̄ er gegen mír ſo ſuͦze ſprach
937a,7 Vn̄ wære mín ſtæte mir do niht chomē
937a,8 Si hete die ſinne mir benomen

938a,1 Do ich ſi an von h͛tzen ſach
938a,2 Div ſtæte mín ſa zu mír ſprach
938a,3 “Wie nu wie nu waz ſol daz ſin
938a,4 Wem wil du lan di vrowen din
938a,5 An d͛ nach got dín leben ſtat
938a,6 Vn̄ dív vil maníge tugende hat
938a,7 Tu hín dín muͦt iſt gar enwíht
938a,8 Ich geſtate dir ſoͤlher dinge niht”

939a,1 Do mín ſtæte mích ſtraft alſo
939a,2 Daz h͛tze mín wart gar vnfro
939a,3 Daz mir d͛ wanc was da geſchehen
939a,4 Ich gedaht “ich wil niht m͛ an ſehen
939a,5 Ditze wunnechliche wip
939a,6 Si hat ſo mínnechlichen líp
939a,7 Wolde ich ſi lange ſehen an
939a,8 des muͤſt mín ſtæte ſchaden han”

940a,1 Ich warf dív ougen ſa von ir
940a,2 Vn̄ gedaht vil hertzenlichen mír
940a,3 “Ia h͛re wes het ich gedaht
940a,4 het mích alſo ínzwível braht
940a,5 Dírre vrowen lieht͛ ſchín
940a,6 Gegen d͛ vil lieben vrowen mín
940a,7 So wære vnbilde an mir geſchehen
940a,8 Ich wil ſi ſo vaſt níht m͛ an ſehen

941a,1 Da ſínt mín ougen ſchuldíc an
941a,2 Do ſi mich ſach ſo guͤtlich an
941a,3 Vn̄ ich erblichte ir roten munt
941a,4 Div ougen mín ſa an d͛ ſtunt
941a,5 Sa liezen ír vil liehten ſchín
941a,6 En mítten índaz h͛tze mín
941a,7 Nu enruche des ſol niht m͛ geſchehen
941a,8 Ich laz ez niht m͛ ſo vrilich ſehen

942a,1 Ich ſihe wol wolde volgende ſín
942a,2 Mín h͛tze nach den ougen mín
942a,3 Si rieten ím vil lihte daz
942a,4 Da von ich ímm͛ muſte haz
942a,5 In beiden an mín ende tragen
942a,6 Wie ſolde ich hohen lon beiagen
942a,7 Wolde ich den ougen volgen nach
942a,8 Sít ín mít ſehen iſt ſo gach”

943a,1 Mín lip híe ín gedanchen ſtunt
943a,2 Gar ſínne loſ als die tunt

943a,3 Die andív wíp v͛denchent ſich
943a,4 Als het ouch ich v͛daht da mích
943a,5 Daz ich niht weſte wa ich was
943a,6 bizdaz man daz ewangelie las
943a,7 Do daz eín and͛ pfaffe hub an
943a,8 Da von alrerſt ich mích v͛ſan

944a,1 Man ſach da maníc ſchoͤne vrowē ſten
944a,2 Do ich ze dem opfer wolde gen
944a,3 Die huſfrowen hiez ich fuͤr mich gᵃ.en
944a,4 Si ſprach “des ſult ir mich erlan
944a,5 War choͤmen danne die zuͤhte mín
944a,6 Gienge ich vor eín͛ chuͤngín
944a,7 Daz wære an eren mir niht guͦt
944a,8 Ir ſuͤlt ſín haben deheínen muͦt”

945a,1 Ich gie ze dem opfer ſchone ſa
945a,2 Nach mír gíe vil maníc vrowe da
945a,3 Daz ich den ganc ſo blide an víe
945a,4 Des wart gelachet dort vn̄ hie
945a,5 Mín nigen vn̄ mín vmbe ſwanc
945a,6 Dív wurden da envollen lanc
945a,7 Ich gie nach blid͛ vrowē ſít
945a,8 Chum hende breit waſ da mín trit

946a,1 Swie ſeíne ich gie ſwie ſanfte ich trat
946a,2 Ich chom doch wid͛ an die ſtat
946a,3 Da e geſtanden was mín lip
946a,4 bi mir ſtunt da maníc ſchone wip
946a,5 Die waren mínneclich gevar
946a,6 Do truͦc man mir daz pæce dar
946a,7 An eínem buͦche daz was guͦt
946a,8 Daz nam ich als maníc vrowe tuͦt

947a,1 Do ich daz pæce al da enpfie
947a,2 Ich bot ez dort ich bot ez híe
947a,3 Ich bot ez da maníc vrowen an
947a,4 D͛ ez deheínív wol enpfan
947a,5 Ich bot ez d͛ ſchoͤnen willeclích
947a,6 Do ſprach dív reíne tugende rich
947a,7 “Ir ſuͤlt des pæces mích erlan
947a,8 Sít man ívch hat fuͤr eínen man”

948a,1 Div meſſe do ſchíer endet ſich
948a,2 Do ſach man vrlubes gern mích
948a,3 D͛ wírt vn̄ ouch dív huſ vrowe ſa
948a,4 Die baten mích enpízen da
948a,5 Ich ſprach “ich wold ivch g͛n gew͛en

948a,6 Sit ichſ ivch ſihe mít zuhten g͛n
948a,7 Wandaz ez hat dív ſtæte min
948a,8 V͛lobt da von mag ez niht ſin”

949a,1 Ich ſprach “ich han ſo diſe vart
949a,2 Gevarn daz ich daz han bewart
949a,3 Daz mir hab iemen iht gegeben
949a,4 Wan ſi d͛ ich wil imm͛ leben
949a,5 Dív hat mir gegeben hohen muͦt
949a,6 Si iſt mir fuͤr vngemuͤte guͦt
949a,7 Von ir min muͦt vil hohe ſtat
949a,8 Da von ſi mínen dieneſt hat”

950a,1 Do nam ich urluͦp an d͛ ſtunt
950a,2 Mich ſegent da manic ſuͤzz͛ munt
950a,3 Si ſprachen alle “vrowe chuͤnegin
950a,4 Got lazze ivch imm͛ ſælic ſín
950a,5 Swar iwer lip von hinnen var
950a,6 Daz ivch d͛ riche chriſt bewar”
950a,7 Sus ſchíet ich von den vrowen dan
950a,8 Reht als eín hochgemut͛ man

951a,1 Do reít ich in die h͛berge mín
951a,2 Vn̄ ſant den ritt͛n víng͛lín
951a,3 D͛ drumzen man ze velde vant
951a,4 Vn̄ d͛ tyoſt het ſper v͛ſwant
951a,5 D͛ waren zweínzic daz iſt war
951a,6 Zwei vn̄ zweínzíc ſper ich gar
951a,7 Alda v͛ſtach daz iſt alſo
951a,8 Mín lip was mínes geluͤches vro

952a,1 Mín lip da chuͤrzlich wol enpeíz
952a,2 Dar nach ich mích mít willen vleiz
952a,3 Daz ich da ſchone rit von dan·
952a,4 Ein nívwe capen leit ich an
952a,5 Dar zuͦ eín nivwez rochelín
952a,6 Do bat ich daz geſinde mín
952a,7 Daz ſi ſchone riten durch die ſtat
952a,8 Si taten reht als ich ſi bat

953a,1 Vber die thye zogt ich zehant
953a,2 Mít freuden in d͛ beheím lant
953a,3 Da ſtunt eín owe wunnechlich
953a,4 Dar eín reit ich vil muͦtes rich
953a,5 Vn̄ hiez da offenbære ſagen
953a,6 ſw͛ da wolde bris durch wip beiagen
953a,7 Daz d͛ vil balde wapent ſich
953a,8 Do wapent ouch ích balde mich

954a,1 Div mínen wízzen wapen chleít
954a,2 Het ich da ſchier an mich geleít
954a,3 Vn̄ ſtapfte gezímírt fuͤr daz holz
954a,4 Da mich beſtunt eín ritt͛ ſtolz
954a,5 Von ſchoͤnen chirchen otte er hiez
954a,6 D͛ bid͛be man des níht liez
954a,7 Do er mich ſach ſus gegen ím chomen
954a,8 Ez wuͤrde ſín orſſe mít ſporn genomē

955a,1 Daz treip er vaſte gegen mír her
955a,2 Er furt eín wol gewaſhen ſper
955a,3 Daz ſluͦg er vnd͛ den armen ſín
955a,4 Als tet ouch ich zehant daz mín
955a,5 Von beiden ſpern wart da chrach
955a,6 Die drumzen man vaſte ſtecken ſach
955a,7 In den ſchilden dort vn̄ hie
955a,8 Dív tyoſt vil ritt͛lich ergie

956a,1 Der ritt͛ was zevelde chomen
956a,2 Wol hund͛t als ich han v͛nomen
956a,3 Gezímírt alle ritt͛lich
956a,4 “Weicha h͛re weícha weích
956a,5 Lat hie tyoſtíren durch dív wíp
956a,6 Vil manigen bid͛ben ritt͛s líp”
956a,7 Si gahten vaſte h͛ gegen mír
956a,8 Do het ouch ich ze tyoſte gir

957a,1 Ich gert alſam eín ved͛ſpil
957a,2 D͛ ritt͛ chom da gegen mir vil
957a,3 Ich het durch vrowen tyoſte gír
957a,4 Des wart da wol gebuͤzet mír
957a,5 Ir h͛tze het ouch ze tyoſte ger
957a,6 Si triben vaſte gegen mir her
957a,7 Vil ofte ir dri da gegen mir riten
957a,8 Daz wær durch zuht baz v͛míten

958a,1 Des tages maníc tyoſt geſchach
958a,2 Gegē mír daz ich ſi níe geſach
958a,3 Daz ir dri ofte gegen mir riten
958a,4 Daz chom da von díe bid͛ben ſtriten
958a,5 Vil vaſte vmb die tyoſt geín mír
958a,6 Ez wart des tages vil maníc banír
958a,7 Vf mír enzwei geſtochen ſo
958a,8 Daz da ír drumzen flugen ho

959a,1 Do ich da funfzehen ſper v͛ſtach
959a,2 Do cham d͛ vogt von lengenbach

959a,3 D͛ tum vogt ſo was er genant
959a,4 Von ſínen tugenden wite erchant
959a,5 Er chom vil ſchone gegen mír h͛
959a,6 Vnſer ietwederre da ſin ſper
959a,7 Vſ͛tach vil ritt͛lichen wol
959a,8 D͛ tumvogt d͛ was tugende vol

960a,1 Daz wart ín manígen landen ſchín
960a,2 Do er v͛ſtach da daz ſper ſín
960a,3 Den helm er zehant abe bant
960a,4 Er reít da er mích haldent vant
960a,5 Ich hielt mít uf geworfem ſper
960a,6 Er ſprach “ich ſtatte ív dítz niht m͛
960a,7 Niemen ſo ſtarchen lip getruͦc
960a,8 Er het geſtochen nu genuͦc”

961a,1 Er zuͤmt mích bi dem zuͦme dan
961a,2 Den bat ich mir vil ofte lan
961a,3 “Ich enlazzez ív niht” ſo ſprach er
961a,4 Er brach mir uz d͛ hant daz ſper
961a,5 Er ſprach “vil edelív chuͤnegín
961a,6 Ir ſuͤlt iwer tyoſtiren lazen ſín
961a,7 Durch iwer vrowen ich ivch bít”
961a,8 Do liez ich ez mít ſenftem ſít

962a,1 Den ſchilt gab ich do von d͛ hant
962a,2 Den helm ich von dem hubet bant
962a,3 Den ſtoͮchen von dem roͤchelin
962a,4 Warf ich da vber daz hubet mín
962a,5 Dar durch ich doch vil wol geſach
962a,6 Swa vf dem velde da tyoſt geſchach
962a,7 Da wart maníc ſchoͤne tyoſt geriten
962a,8 Mit chunſt nach ritt͛lichen ſíten

963a,1 Man hort da allenthalben chrach
963a,2 Von grozen ſpern daz geſchach
963a,3 Da ruͦft vil maníg͛ “h͛a her”
963a,4 Da vordert ouch vil maníg͛ ſper
963a,5 Die helm man da vaſte bant
963a,6 Da nam maníc ritt͛ ſchilt zehant
963a,7 Sus wurben ſi vmbe w͛dicheít
963a,8 Mít ritt͛lich͛ arbeít

964a,1 Fur war ich ív daz ſagen wil
964a,2 Sper ſchilt helm gelac da vil
964a,3 Vf dem velde hie vn̄ dort
964a,4 Wart loch durch helm mít tyoſt gebort
964a,5 Von d͛ edelen ritt͛ hant

964a,6 Eteſlichen tyoſtirer man vant
964a,7 Gevallen vf daz gruͤne gras
964a,8 D͛ des vil vngewon e was

965a,1 Ich wene wol den wære daz leít
965a,2 Wan ſwa d͛ man vmbe w͛dicheít
965a,3 Wirbet vn̄ ím míſſegat
965a,4 Des hochgemuͤt eín ende hat
965a,5 Swem wol gelínget d͛ iſt vro
965a,6 Vmb ritt͛ſchaft ſtat ez alſo
965a,7 Hívt liep morgen leít
965a,8 Dív beidív ſint ín bereít

966a,1 Do man da vil vor mir geſtach
966a,2 D͛ tumvogt ſa do zu mír ſprach
966a,3 “Vrowe vil edelív kuͤnegín
966a,4 Ir ſuͤlt niht lang͛ bi vnſ ſín
966a,5 Sít iwer vart iſt wol vol braht
966a,6 So vart reht als ir habt gedaht
966a,7 Lat íwer geſínde mít mír varn
966a,8 Daz wil ich ív vil wol bewarn”

967a,1 Ich fuͦr als mir d͛ bid͛be riet
967a,2 Ich ſage ív wie ich danne ſchiet
967a,3 Ich gab da nívnzehen víng͛lín hín
967a,4 Dar nach zogt d͛ lip mín
967a,5 In daz holz da entwapent ich
967a,6 Deſwar vil ſnellichen mich
967a,7 Von minem geſínde ich urlup nam
967a,8 Vil minnechlich alſ mir daz zā

968a,1 Vorholn reit ich ſa von dan
968a,2 Mít mír reit níemen wan ein mā
968a,3 D͛ was des tumvogtes chneht
968a,4 Er was mír holt mít trivwē ſlehᵗ
968a,5 Er hiez von vronhoven chol
968a,6 Er chunde die ſtrazze gar alle wol
968a,7 Gegen wíenen durch daz lant
968a,8 Die waren ím alle wol bekant

969a,1 Vil balde ich hín ze wienen quam
969a,2 Eín h͛berge ich v͛holn nam
969a,3 Dar ínne was ich dri tage
969a,4 Nu mercket reht waz ich ív ſage
969a,5 In d͛ zít wart mír bereít
969a,6 Funfzíc ritt͛n wapenchleít
969a,7 Geſníten deſwar meiſ͛tlich
969a,8 Si waren hoher choſte rich

970a,1 Do ich mích hie bereítent lac
970a,2 Nu horet wes mín geſínde pflac
970a,3 Do ich dort chom von ín geriten
970a,4 Mín chamerere mit hofſchen ſíten
970a,5 Nam alzehant dív drív pferde mín
970a,6 Cappen vn̄ dív rochelín.
970a,7 Vf dív pferde er ez ſa leít
970a,8 Vn̄ ſwaz dar zu hort vrowē chleít

971a,1 Vz d͛ owe erz fuͦrt zehant
971a,2 Hín da er manígen ritt͛ vant
971a,3 Díe riten ſchone gegen ím dar
971a,4 Vn̄ namen mín da alle war
971a,5 Do mích da ír deheín͛ vant
971a,6 Vn̄ daz ſi ſahen mín gewant
971a,7 Da ligen uf den pferden mín
971a,8 Si ſprachen “war iſt dív kuͤnegín

972a,1 Vvar iſt ſi chomen ia h͛re war”
972a,2 Die ritt͛ chomen alle dar
972a,3 Da ſprach d͛ cham͛ere mín
972a,4 “Ez hat mín vrowe div chuͤnegín
972a,5 Dezſ war vil vͤ bel an mír getan
972a,6 Si hat mích alſo hie v͛lan
972a,7 Daz ich niht weiz war ſi iſt chomen
972a,8 Des iſt mir vreuden vil benomen

973a,1 Diſív pferd vn̄ diſív chleít
973a,2 Hat ſi híe lan daz iſt mír leít
973a,3 Ichn weiz waz ich hie mít tuͦ
973a,4 Da ſult ir alle raten zu
973a,5 Fuͤr ichz von hínne daz iſt miſſetan
973a,6 Sol ab͛ ich ez hie v͛lan
973a,7 So ratet wem od͛ wíe
973a,8 Des volge ich ív gar allez híe”

974a,1 Do ſprach d͛ tumvogt hoch gemuͦt
974a,2 “Chnappe chluc mích dunket guͦt
974a,3 Daz ir ez hie den warnden gebet
974a,4 Vn̄ ſchone in hohem muͦte lebet
974a,5 Iwer vrowe wol and͛ guͦt beiagt
974a,6 Iſt ſi ſo rich als man vnſ ſagt
974a,7 Vn̄ als man an ir choſte ſiht
974a,8 So ſchadet ir dív gabe niht”

1522a,1 Von miſſowe d͛ bid͛be man
1522a,2 fvͦrt al ſoͤlich zímírde an

1522a,3 Daz ſin dem keiſer wær genuch
1522a,4 Vf ſínem helme d͛ bid͛be truch
1522a,5 Eínen chrantz von ganſ ved͛n groz vn̄ weíz.
1522a,6 Sín helme geworht wol mít flíz
1522a,7 Sín ſchilt was gar von golde rot
1522a,8 Als ím ſín hoher muͦt gebot

1523a,1 Dar vf eín eínhuͤrne zobe var
1523a,2 Sín wapen roch ſín deche gar
1523a,3 Waren vil guͦt paltekín
1523a,4 Dar vf ſach man geſtreut ouch ſín
1523a,5 Eínhuͤrne vil nach zobel var
1523a,6 Sín banír was gevar fuͤr war
1523a,7 Rehte dem ſchilde gelich getan
1523a,8 Sus chom dort h͛ d͛ bid͛be man

1524a,1 Do chom gegen ím da h͛ Gawan
1524a,2 Von liehten ſteín d͛ fuͦrt ouch an
1524a,3 Gezímír daz gab liehten ſchín
1524a,4 D͛ fuͦrt uf dem helme ſín
1524a,5 Eín wæl von golde ge ortert wol
1524a,6 Iſlich ort pfanſved͛n vol
1524a,7 bewunden was ín choſte wis
1524a,8 D͛ werde het vil hohen pris

1525a,1 Der bid͛be was d͛ prud͛ mín
1525a,2 Des fuͦrt er fuͤr war den ſchilt ſín
1525a,3 Dem mínen reht gelich gevar
1525a,4 D͛ ſchilt was wíz zwo ſwarze bar
1525a,5 Schipfes nach dem ſwert zetal
1525a,6 Dar vf eín puchel von golde wal
1525a,7 Was gemachet meiſ͛tlich.
1525a,8 Sus furt den ſchil d͛ muͦtes rich

1526a,1 Sin wapen roch ſín deche was
1526a,2 Von ſameít gruͤn alſam eín gras
1526a,3 Dar vf d͛ ſchilde vil geſtreut
1526a,4 D͛ hochgemuͦt ſich vaſte freut
1526a,5 Eíns ſtarchen ſpers daz er fuͦrt
1526a,6 Daz orſſe mít ſporn er vaſte ruͦrt
1526a,7 Sín puneíz wart envollen lanch
1526a,8 Nach vrowen lone d͛ bid͛be ranch

1527a,1 Do chom ouch ritt͛lichen her
1527a,2 h͛ otte von miſſowe beidív ſper
1527a,3 Wurden da enzweí geriten
1527a,4 Mit chunſt nach ritt͛lichen ſíten
1527a,5 An beiden helſen daz geſchach

Referenzkorpus Mittelhochdeutsch v2.0 (https://linguistics.rub.de/rem) 36

https://linguistics.rub.de/rem


M314: Ulrich von Liechtenstein: Frauendienst (M) Diplomatischer Lesetext

1527a,6 Die drumzen man uf vliegen ſach
1527a,7 Dív tyoſt muͦſt da dunchen guͦt
1527a,8 Vil manígen ritt͛ hoch gemuͦt

1528a,1 Dar nach chom ín den rinch gerant
1528a,2 Gezimirt ſchone ſa zehant
1528a,3 Ahtzehen ritt͛ ritt͛lich
1528a,4 “Wicha h͛re wicha weích
1528a,5 Weichet lat tyoſtírens pflegen”
1528a,6 Da het ouch ſich d͛ tyoſt bewegen
1528a,7 In hohem muͦte an d͛ ſtet
1528a,8 Von ſpiegelb͛ch h͛ lanzilet

1529a,1 Von landeſere h͛ ywan
1529a,2 H͛ lanzilet vn̄ h͛ Gawan
1529a,3 Die taten ez des abendes ſo
1529a,4 Da von ir lop muſt ſtigen ho
1529a,5 Si werten den rinch daz iſt war
1529a,6 Den abent al den ritt͛en gar
1529a,7 Da wart maníc ſchoͤne tyoſt geríten
1529a,8 Sus vn̄ ſo nach ritt͛s ſiten

1530a,1 Daz triben ſi bizdaz dív naht
1530a,2 Den tac v͛treip da mít ir maht
1530a,3 Da muſt wir roͮmen da daz velt
1530a,4 Wír furen ſa ín dív gezelt
1530a,5 Di andern furen ín die ſtat
1530a,6 Vz hohem muͦte ich ſi do bat
1530a,7 Daz ſi des morgens chomen fruͦ
1530a,8 Daz lobten ſi mít willen do

1531a,1 Her chadolt wiſe d͛ ſprach do
1531a,2 Vil gar v͛holn zu mir ſo
1531a,3 “Chuníc artus ir ſult mích weren
1531a,4 Des ich durch dienſt wil an ívch g͛n
1531a,5 Daz ir mít mír iwer erſtes ſper
1531a,6 morgen hie v͛ſtechet daz iſt mín ger
1531a,7 Ir ſuͤlt mich des geníezen lan
1531a,8 Daz ív mín díenſt iſt vnd͛tan”

1532a,1 Ich ſprach “h͛ wiſe ir ſit ſo wert
1532a,2 Swez ir mít bet hie an mích gert
1532a,3 Des ſolde ich ivch vil gerne biten
1532a,4 Ir habt ſo vil durch ere erliten
1532a,5 Daz ich íuch morgen mít den ſpern
1532a,6 Des erſten wil beſtan vil g͛n.
1532a,7 Nu chomt ot fru daz iſt mín bet”
1532a,8 Sus ſchiet er von mir an d͛ ſtet

1533a,1 Dív naht gemachlich ende nam
1533a,2 Sa do d͛ and͛ tach bequam
1533a,3 Eín ſchoͤne meſſe man do ſanch
1533a,4 Ze eren gote. dar nach vnlanch
1533a,5 Sach man den weiſen zogen her
1533a,6 Man furt ím mít maních ſtarches ſper
1533a,7 Gezímirt was d͛ bid͛be man
1533a,8 Als ich ív wol geſagen chan

1534a,1 Sín helm was lieht alſam eín glas
1534a,2 Dar vmb von drizehen ved͛n was
1534a,3 Geſtozen eín vil witer chrantz.
1534a,4 Mít ſilb͛ pletern glantz
1534a,5 Was gemachet dar an vil
1534a,6 Gebunden was an iſlich chil
1534a,7 Von pfanſved͛n eín choſte groz
1534a,8 Sus furt den helm d͛ ſchanden bloz

1535a,1 Sín ſchilt was ſwartz nach zobel var
1535a,2 Dar vf eín Leo von ſilb͛ gar
1535a,3 Was geſlagen meiſ͛tlich
1535a,4 Des chone was von golde rich
1535a,5 Dív lac gar edeler ſteine vol
1535a,6 Eín ſamít was ſwartz alſam ein chol
1535a,7 Was ſín wapen roch fuͤr war
1535a,8 Gehuͦwen meiſ͛tlichen gar

1536a,1 Lewͮen von ſilb͛ was druf vil
1536a,2 Geſtreut fuͤr war ich ív daz wil
1536a,3 ſagen dív deche was ſam gevar
1536a,4 Vn̄ ouch vil wol gehoͮwen gar
1536a,5 D͛ bid͛be fuͦrt eín ſtarchez ſper
1536a,6 Dar an eín banír geín mir her
1536a,7 Dív was alſam ſeín ſchilt getan
1536a,8 Sus chom geín mír d͛ bid͛be man

1537a,1 Ich ſage iv daz da mít ím reít
1537a,2 Der eren bot dív ſchoͤne meít
1537a,3 Si het ím ín die hant gegeben
1537a,4 Die banír guͦt er díent ſín leben
1537a,5 Den frowen vmbe ir habedanch
1537a,6 Wart ím niht ſvͤzer vmbevanch
1537a,7 Daz was von vrowen miſſetan
1537a,8 Wan er níe valſch geín ín gewan

1538a,1 Ir ſuͤlt fuͤr war geluben daz
1538a,2 Wol. ſibenzich ritt͛ od͛ baz

1538a,3 riten gezímirt mít ím her
1538a,4 Den fuͦrt man mít maních ſtarches ſper
1538a,5 Do was ouch ich ín den rinch bechom̄
1538a,6 Eín ſtarcheſ ſper ich het genom̄.
1538a,7 Ich was alda gezimírt ſo
1538a,8 Daz man mín was ze ſehen vro

1539a,1 Nv het ouch ſich vaſte fuͤr genom̄
1539a,2 h͛ chadolt wiſe man ſach vnſ chom̄
1539a,3 Mít d͛ tyoſt ze ſamen ſo
1539a,4 Daz da die drumzen flugen ho
1539a,5 Ich ſtach ím von dem halſe ſín
1539a,6 Daz chollir. Daz d͛ helm mín.
1539a,7 Von ſíner tyoſt vil luͦte erchlāch
1539a,8 D͛ tyoſt muſt man mír wizzen danch

1540a,1 Dív tyoſt ſo nahen wart geriten
1540a,2 Daz níemen wande daz v͛míten
1540a,3 Wær da dív hurt d͛ ſchílde ſtoz
1540a,4 Wart von vns beiden da ſo groz
1540a,5 Daz ez vber al daz velt erhal
1540a,6 Dív tyoſt was da geriten wol
1540a,7 Man hort fuͤr war di bid͛ben iehen
1540a,8 Daz ſchon͛ tyoſt níe wart geſehen

1541a,1 Do nam ich ſa eín and͛ ſper
1541a,2 Do reít gegen mír vil balde her
1541a,3 D͛ eren bot dív ſchone maget
1541a,4 Si ſprach zu mír “ív ſi geſaget
1541a,5 D͛ weiſe mac niht geſtechen me
1541a,6 Im tuͦt dív zeſwív hant vil we
1541a,7 Sín duͦme iſt ím vz dem lide ſín
1541a,8 Daz habt fuͤr war chuͤnich h͛re mín”

1542a,1 Ich ſprach “nv wizzet ſchonív meít
1542a,2 Ez iſt mir h͛tzenlichen leít”
1542a,3 Da mít reít ich fuͤrbaz
1542a,4 Vaſt inden rinch gelubet daz
1542a,5 Da mích beſtunt maníc bid͛be man
1542a,6 Von den wart ez da wol getan
1542a,7 Vil drumzen man uf vliegen ſach
1542a,8 Mít tyoſt man ſtarchív ſper zebᵃch

1543a,1 Ob ichſ ív nant gar ſund͛lich
1543a,2 Di mít mir da vil ritt͛lich
1543a,3 ſtachen d͛ deuht ívch ze vil
1543a,4 Da vol ích ez v͛ſwigen wil
1543a,5 Ich tet ot ſwaz ich mohte da

1543a,6 Do riten zu mir balde ſa
1543a,7 h͛ parcifal. vn̄ h͛ Gawan
1543a,8 h͛ yban vn̄ ouch h͛ triſtram

1544a,1 Iſlich͛ ſprach do “h͛re mín
1544a,2 Wie nu wíe waz ſol daz ſín
1544a,3 Sol níemen ſtechen hie wan ir
1544a,4 So ſagt vns reht war vmbe wir
1544a,5 Sín mít ív bechomen her
1544a,6 Welt ir v͛ſtechen gar dív ſper
1544a,7 Al eíne daz iſt miſſetan
1544a,8 Ir ſuͤlt vnſ ouch ſtechen lan”

1545a,1 Si brachen mír do ſa zehant
1545a,2 Den ſchilt ín zorn von d͛ hant
1545a,3 Vn̄ bunden mir den helm abe
1545a,4 Mít zornechlich͛ vngehabe
1545a,5 Vn̄ ſprachen “chuͤnich ív ſi geſeít
1545a,6 Ez ſi ív liep od͛ ez ſi ív leit
1545a,7 Ia v͛ſtechet ir talanch mer
1545a,8 Mít íwer hant fuͤr war chein ſper”

1546a,1 Ich ſprach “ich wil ez gern lan
1546a,2 So bindet helm vf h͛ triſtram
1546a,3 h͛ parcifal vn̄ h͛ Ruth͛
1546a,4 Ich weíz wol ir beſtuͤnt eín h͛
1546a,5 Doch nemt zu ív h͛n lanzilet
1546a,6 Vn̄ h͛n ereck daz iſt mín bet
1546a,7 Daz ſegramurs ouch mít ív var
1546a,8 Ich wil daz ívch ſehſe got bewar”

1547a,1 Des vrlubes warens hoch gemuͦt
1547a,2 Wan ír muͦt was uf ere guͦt
1547a,3 Di helm bunden ſi vf zehant
1547a,4 Hei waz man ſchoͤner tyoſte vant
1547a,5 Man hort da niht wan chracha chrach
1547a,6 Maních ritt͛lich tyoſt geſchach
1547a,7 Vf dem velde dort vn̄ hie
1547a,8 Hurta hurta wie ez da gie

1548a,1 Von tulbinge mín h͛ erech
1548a,2 Was fuͤr war da deſ tages quech
1548a,3 Er tet ez mít dem libe alſo
1548a,4 Da von ſín lop muͦſt ſtigen ho
1548a,5 Er v͛ſtach fuͤnfzehen ſper
1548a,6 Des tages da vn̄ fuͤr war mer
1548a,7 Des tages da d͛ eren g͛nde man.
1548a,8 Von reht d͛ bid͛ben lop gewan

1549a,1 Her ſegramurs von arnſteín
1549a,2 Vſ͛tach da ſper vil gar vnchleíne
1549a,3 Si waren vollechlichen groz
1549a,4 Des er an maníg͛ tyoſt genoz
1549a,5 Wan man da von im gern reít
1549a,6 Vil willechlich man ín meít
1549a,7 Fuͤr war ích ív daz ſagen wil
1549a,8 Daz er doch ſwante waldes vil

1550a,1 Her lanzilet von ſpiegelb͛ch
1550a,2 D͛ tet da vil ritt͛lichív werch
1550a,3 Er was eín ritt͛ hoch gemuͦt
1550a,4 Des wart maníc tyoſt da von ím guͦt
1550a,5 Er was d͛ vrowen dieneſtman
1550a,6 Des het erz ofte wol getan
1550a,7 Des tages vnmuͤzich man ín ſach
1550a,8 Sín hant vil ſtarch͛ ſper v͛ſtach

1551a,1 Von lebenb͛ch mín h͛ tríſtram
1551a,2 Des tages mít arbeít lop gewan
1551a,3 Ir ſult fuͤr war gelauben daz
1551a,4 Ez tet des tages da níemen baz
1551a,5 Er ſchoͤvht wed͛ ienen noch diſen
1551a,6 Vn̄ wærn ez alle geweſen riſen
1551a,7 Er hetſ alleíne wol beſtan
1551a,8 Dem tet geliche d͛ bid͛be man

1552a,1 Von líndeníz d͛ vil w͛de Eyth͛
1552a,2 het eín hant dív hiez ſper v͛ zer
1552a,3 Des tages d͛ ſper ſi vil v͛zert
1552a,4 Wan er den rínch mít tyoſte wert
1552a,5 Eín rítt͛ d͛ hiez h͛ rimbot
1552a,6 Von metters d͛ muͦſt liden ſpot
1552a,7 In ſtach da nid͛ h͛ eyth͛
1552a,8 Mít eín͛ tyoſt gar ſund͛ wer

1553a,1 Von luentz mín h͛ parcifal
1553a,2 Da ſwande ſper vil ane zal
1553a,3 Den bid͛ben was nach eren we
1553a,4 Er eín v͛ſtach da ſper noch me
1553a,5 Danne ie deheín ritt͛ da v͛ſtach
1553a,6 Des muͦſt er liden vngemach
1553a,7 Sin vngemach ím ere holt
1553a,8 Im waren di bid͛ben alle holt

1554a,1 Ez ſtach d͛ bid͛be erenrich
1554a,2 Eínen ritt͛ da nid͛ d͛ híez ditrich

1554a,3 Von ſmída ſo was er genant
1554a,4 Den ſtach da nid͛ ſín zeſwenív hant
1554a,5 Daz er gar ſínnelos gelach
1554a,6 biz an den aben al den tach
1554a,7 Daz was doch ſínen vrivnden leít
1554a,8 Von den wart ez vil ſchiere v͛chleít

1555a,1 Die ſehſe dí ích hie han genant
1555a,2 Di wurden ofte da an gerant
1555a,3 Da was vil maníc bid͛be man.
1555a,4 Des wurden ofte ſi beſtan
1555a,5 Des w͛ten ſich di bid͛ben ſo
1555a,6 Daz da ir lop muſt ſtigen ho
1555a,7 [D]a wart maních ſchoͤne tyoſt geriten
1555a,8 Vn̄ vil maních harnaſch rinch v͛ſniten

1556a,1 Dív ritt͛ſchaft wert al den tach
1556a,2 Maních helm vn̄ collir da gelach
1556a,3 Vf d͛ erde h͛renlos
1556a,4 Den ſchilt vil maníg͛ da v͛los
1556a,5 Daz man ím ín ſtach v͛re von d͛ hant
1556a,6 zebroſten níd͛ vf daz lant
1556a,7 Da lach vil ſchiben vn̄ ſper
1556a,8 Da vf dem velde hín vn̄ h͛

1557a,1 Ir ſuͤlt fuͤr war gelauben daz
1557a,2 Wol ſibenzic ritt͛ od͛ baz
1557a,3 Stachen mít den ſehſen da
1557a,4 Ich han ſit ſelten and͛ſwa
1557a,5 Fuͤr war ich ív daz ſagen wil
1557a,6 Sehſ ritt͛ ſtarcher ſper ſo vil
1557a,7 Vſ͛tochen als von ín geſchach
1557a,8 Ir hantwol hund͛t ſper v͛ſtach

1558a,1 Do ſach ich daz gedranch an gie
1558a,2 Die ſehſſe mít tyoſt dort vn̄ hie
1558a,3 Des moht ich lang͛ niht v͛tragen
1558a,4 Do hiez ich ſnellichen ſagen
1558a,5 Von liehtenſteín h͛m Gawan
1558a,6 Von landeſere h͛m ywan
1558a,7 Daz ſidar choͤmen vf den rinch
1558a,8 Daz gebot was ín eín liebe dínch

1559a,1 Si enblíenden ez ir handen da
1559a,2 Des ſwar vil ritt͛lichen ſa
1559a,3 Ir beid͛ muͦt nach eren ranch
1559a,4 Man hort von ín da helm chlanch
1559a,5 Vn̄ manígen ſchoͤnen ſchildes ſtoz

1559a,6 D͛ ſpere chrachen wart da groz
1559a,7 Von tyoſt die ſchilde ſich chluben
1559a,8 Daz ſpreizel ofte hohe vluͤgen

1560a,1 Daz ſpere chrachen was da groz
1560a,2 holer floyten ſumb͛ doz
1560a,3 Puſuͦnen vn̄ ſchalmyen ſchal
1560a,4 Moht níemen da gehoren wal
1560a,5 D͛ tyoſt man da gar wal vant
1560a,6 Swelch ritt͛ da den helm abe bant
1560a,7 Des beítet man niht mit tyoſte da
1560a,8 Als man tuͦt oft doch and͛ſwa

1561a,1 Da randen zwen ofte eínen an
1561a,2 D͛ dem di tyoſt dort an gewan
1561a,3 Ze drivíers d͛ ſín ſper v͛ ſtach
1561a,4 So was dem vf dy tioſt ſo gach
1561a,5 Daz er zer twínſt͛ da ſín ſper
1561a,6 Vſ͛tach dem was al zeger
1561a,7 Do chom man dort den angerant
1561a,8 E ie choͤm ſper da in ſin hant

1562a,1 Mit diſen freuden ende nam
1562a,2 D͛ tach dív vinſt͛ naht bequam
1562a,3 Di manig͛ niht vng͛n ſach
1562a,4 Do furen ſi an ir gemach
1562a,5 Die da von muͤde líten not
1562a,6 Von tyoſt da arm waren rot
1562a,7 Geſwollen ſwarz vn̄ darzu bla
1562a,8 Dem war daz dort dem war daz da

1563a,1 Des and͛n morgens harte fruͦ
1563a,2 Di bid͛ben zogten ab͛ zuͦ
1563a,3 Gezímírt des ſwar wunnechlich
1563a,4 Ir was vil maníg͛ muͦtes rich
1563a,5 Daz wart vollechlichen ſchín
1563a,6 Vil maníg͛ dient d͛ vro wen ſin
1563a,7 Daz er den puneíz alſo reít
1563a,8 Daz ez dem and͛n wart vil leít

1564a,1 Ez wart des tages ab͛ guͦt getan
1564a,2 Von manigem mínneg͛nden man
1564a,3 Vf dem velde hie vn̄ dort
1564a,4 Wart loch mít ſper durch ſchilt gebort
1564a,5 Di von d͛ tavelrunde ſich
1564a,6 Wol werten da des freut ich mích
1564a,7 Ez was ouch muͤzich niht mín hant
1564a,8 Von mír wart ouch da ſper v͛ſwant

1565a,1 An diſem buch iſt niht ſo. vil
1565a,2 So von tyoſtiren da von wil
1565a,3 Ichz ív chuͤrzen ſwa ich mach
1565a,4 Dítz wert vnz an den fuͤnften tach
1565a,5 Daz wir des morgens fruͦ
1565a,6 Griffen mít tyoſtiren zu
1565a,7 Vn̄ triben daz vnz an den abent gar
1565a,8 bi mín͛ hofcheít daz iſt war

1566a,1 Nu merchet reht waz ich iv ſage
1566a,2 Des abentes an dem fuͤnften tage
1566a,3 Chom eín bote zu mir geriten
1566a,4 D͛ gruͦſte mich mít hofſchen ſiten
1566a,5 Vn̄ ſprach “chuͤnich artus moͤht ez ſin
1566a,6 Ich ſolt ivch von dem h͛ren mín
1566a,7 Geſprechen fuͤr war gar heímlich”
1566a,8 So ſprach d͛ bote zuͤhte rich

1567a,1 Ich ſprach “des bín ich ív bereít”
1567a,2 Mít ím ich von den luͤten reít
1567a,3 Do ſprach er “werder chuͤnich rich
1567a,4 Iv hat d͛ furſte friderich
1567a,5 bi mír enboten alſo her
1567a,6 Daz er vil ſchone wil driv ſper
1567a,7 Geín ív v͛ ſtechen hie enzwei
1567a,8 Daz ſol geſchehen vor dem turney

1568a,1 Er giht ez ſi hie alſo vil
1568a,2 Getyoſtíret daz er ívch. des wil
1568a,3 bíten daz irz durch in lat
1568a,4 Wan er vil groze vnmuͦze hat
1568a,5 Ir ſuͤlt den turney teílen lan
1568a,6 Da mít daz tyoſtiren vnd͛ ſtan
1568a,7 Des bitet ívch d͛ h͛re mín
1568a,8 Imm͛ durch den dieneſt ſín”

1569a,1 Ich ſprach “ich tuͦn reht ſwaz er wil
1569a,2 Ez ſi luͤtzel od͛ vil
1569a,3 Des bín ich allez ím bereit
1569a,4 Durch ſin vil hohe w͛diceít
1569a,5 Du ſolt ſín alle di ritt͛ bíten
1569a,6 Von ím mít zuhtechlichen ſiten
1569a,7 Daz ſi die zuht geín ím began
1569a,8 Daz ſi daz tyoſtiren durch ín lan”

1570a,1 Der bot reít do alzehant
1570a,2 Wid͛ ín den rinch da er vant

1570a,3 D͛ ritt͛ halden harte vil
1570a,4 Er ſprach zu ín “vil g͛n ich wil
1570a,5 Iv allen hie ſagende ſín
1570a,6 Eín botſchaft von dem h͛ren mín
1570a,7 Dem werden fuͤrſten friderich
1570a,8 Er heízet ívch gruzen mínnechlich

1571a,1 Ivch bitet d͛ werde h͛re mín
1571a,2 Daz ir daz tyoſtiren lat ſin
1571a,3 Daz ir turniret daz iſt ſin rat
1571a,4 Wan er vil groze vn muze hat
1571a,5 Er muz von hínnen daz íſt war
1571a,6 So v͛durbe d͛ turney gar
1571a,7 Daz wære ím leit ſolt daz geſchehen
1571a,8 Wan er ín gern wolde ſehen”

1572a,1 Do ſprach d͛ ſchenche von habechſpach
1572a,2 “Iwerm h͛ren iſt ze dem turney gach
1572a,3 Wil ab͛ ſelbe er wapen hie tragen
1572a,4 Vil w͛der bot daz ſuͤlt ir ſagen
1572a,5 So teýle wir den turney
1572a,6 Vf in vn̄ uf den chuͤních enzwei
1572a,7 Vn̄ choment ſi beide ín eíne ſchar·
1572a,8 So heten die and͛n v͛lorn gar”

1573a,1 Der bot ſprach “des en weiz ich niht
1573a,2 Ich weíz fuͤr war daz er ſiht
1573a,3 Den turney des hort ich ín gehen
1573a,4 Er wolde ín endeliche ſehen
1573a,5 Iſt daz ich iv dran dienen ſol
1573a,6 So ervar ich ív daz wol
1573a,7 Ob er welle hie wapen tragen
1573a,8 Vn̄ ív daz hint wil ich h͛ wid͛ ſagen”

1574a,1 Die ritt͛ ſprachen alle do
1574a,2 “wir ſuͤln ze kirchen chomen fruͦ
1574a,3 Vn̄ teylen da den turneí
1574a,4 Geſchiht daz fruͦ daz iſt vnſ guͦt
1574a,5 Hie iſt maníc ritt͛ hoch gemuͦt
1574a,6 Daz den des ze rínne niht
1574a,7 Als offte an manig͛ ſtat geſchiht”

1575a,1 Mit freuden ſchiede wir vnſ da
1575a,2 Mannechlich reít ſchone ſa
1575a,3 Da er die naht vant guͦt gemach
1575a,4 Sa do d͛ and͛ tach vf brach
1575a,5 Do reit zu mir vil ſnellechlich
1575a,6 Des fuͤrſten bot vz oͤſterrich

1575a,7 D͛ gruzt mich von dem h͛ren ſin
1575a,8 Des dancht mit zuͤhten im d͛ mūt min

1576a,1 Er ſprach “ív hat d͛ heree mín
1576a,2 Enboten ot ab͛ den dieneſt ſín
1576a,3 Vn̄ hiez ív daz v͛holn ſagen
1576a,4 Er wolde hie ſelbe wapen tragen
1576a,5 Vn̄ wolde mít ív hie endelich
1576a,6 Driv ſper v͛ſtechen ritt͛lich
1576a,7 Er wil durch dív vil reínen wip
1576a,8 vrbaren hie ritt͛lich den lip

1577a,1 Ez wil d͛ w͛de h͛re mín
1577a,2 hie vnd͛ d͛ bruzel banír ſin
1577a,3 Mít den wil er ívch beſtan
1577a,4 Ir muͤzet vil guͦt helfe han
1577a,5 Od͛ er tut ívch al vmbe hie
1577a,6 Ich geſach ín hochgemut͛ níe
1577a,7 Er iſt gemeít vn̄ dar zv vro
1577a,8 Sín muͦt d͛ ſtat von vrowen ho”

1578a,1 Ich ſprach “ich mac vor ím geneſen
1578a,2 Vn̄ wil mir got genedic weſen
1578a,3 Edaz er vmbe tu mích hie
1578a,4 Not muͤzen liden ritt͛s kníe
1578a,5 Von maníg͛ hurtechlich vart
1578a,6 Er víndet an vns gegenhart
1578a,7 Swie hohes mutes ſín lip vert
1578a,8 Im wirt daz velt alhie gewert”

1579a,1 Div rede geſchach des morgenſ fruͦ
1579a,2 Ze chirchen fuͦr wir alle do
1579a,3 Do ſich dív meſſe v͛endet da
1579a,4 Do fuͦr wir alle ſchone ſa
1579a,5 In eínen garten wunnechlích
1579a,6 Dar chom maních ritt͛ muͦtes rich
1579a,7 Den turney teilet man al ze hant
1579a,8 Wíe daz tuͦn ich ív wol bekant

1580a,1 Ich was ſelbe zehent chomen dar
1580a,2 Do het gemeret ſich mín ſchar
1580a,3 Von den díe tavel runde ſtat
1580a,4 Wurben da mít ritt͛ſ tat
1580a,5 D͛ waren zehen vn̄ dar zu dri
1580a,6 D͛ h͛tze was vor ſchanden vri
1580a,7 Si waren ritt͛lich gemuͦt
1580a,8 Vor ritt͛ſ wandel wol behuͦt

1581a,1 Zv mín͛ ſchar man teylen ſach
1581a,2 Den ſchenchen ſa von habechſbach
1581a,3 D͛ ie mít arbeít ere holt
1581a,4 Zv mír geviel ouch h͛ chadolt
1581a,5 D͛ bid͛be wiſe was er genant
1581a,6 Von zuht von tugenden weít erchant
1581a,7 Er was vor wandel gar behuͦt
1581a,8 Ich geſach níe ritt͛ baz gemuͦt

1582a,1 Zv mír gevíel ouch h͛ heínrich
1582a,2 Von liehtenſteín d͛ muͦtes rich
1582a,3 Von haſelowe d͛ bid͛be man
1582a,4 Gevíel ouch zu mir d͛ nie gewan
1582a,5 Deheínen muͦt d͛ ere entrant
1582a,6 H͛ otte ſo was er genant
1582a,7 Sín lip was wandels vri
1582a,8 Im was vil hohív tugende bi

1583a,1 Gegen mír ze were geſchaffet wart
1583a,2 Her heínrich vn̄ h͛ wernhart
1583a,3 Die lebten bede vil ritt͛lich
1583a,4 Deſ furſten geſinde vz oͤſt͛rich
1583a,5 Vil mít ſíner ſchar zu ín
1583a,6 Ez was ir muͦt vn̄ ouch ir ſin
1583a,7 Daz ſi des tages gewunnen guͦt
1583a,8 Vn̄ eren vil ſus ſtuͦnt ir muͦt

1584a,1 Von miſſowe mín h͛ otte ſa
1584a,2 Geviel ín ouch ze helfe da
1584a,3 Von vronehoven mín h͛ chol
1584a,4 Geviel zu ín d͛ tet ez wol
1584a,5 Offte daz rede ich ane ſpot
1584a,6 Von valchenb͛ch mín h͛ Rapot
1584a,7 Geviel zu ín d͛ zorníc man
1584a,8 D͛ offte vluͤche vil gewan

1585a,1 Der turney was geteilet nuͦ
1585a,2 Des waren die hoch gemuten vro
1585a,3 Wír zogten vf daz velt zehant
1585a,4 Die helm man ſnellich vf bant
1585a,5 Vn̄ ſcharten vns dort vn̄ hie
1585a,6 Nu horet mich ich ſage ív wíe
1585a,7 Vier ſchar da wurden vn̄ niht me
1585a,8 Den bid͛ben was nach eren we

1586a,1 Des fuͤrſten geſínde vz oͤſt͛rich
1586a,2 Die ſcharten ſich da ritt͛lich
1586a,3 Zu den ſich ſcharn da began

1586a,4 Von miſſowe d͛ vil bid͛be man
1586a,5 Dív ſchar div den turney ſolde heben
1586a,6 Si ſtapften bi einand͛ eben
1586a,7 Vn̄ habten ſich ze ſamne wol
1586a,8 Als man ze rehte gegen víenden ſol

1587a,1 Da reít eín ſchar vil ſchone nach
1587a,2 Geſchart vil eben ir was niht gach
1587a,3 In d͛ ſchar reít mín h͛ chol
1587a,4 Von vronhoven gezimirt wol
1587a,5 Die pruzel ín d͛ ſchar ouch riten
1587a,6 Gezimirt wol nach ritt͛s ſiten
1587a,7 H͛ rapot ín d͛ ſchar ouch reít
1587a,8 Von valchenperch d͛ vngemeít

1588a,1 Zv mín͛ ſchar ſich ſchone ſchart
1588a,2 Ein ritt͛ d͛ ſich het bewart
1588a,3 Vor allem dem daz miſſeſtat
1588a,4 Sín lip begie maních ritt͛s tat
1588a,5 Mit ſin͛ ellenthaften hant
1588a,6 H͛ chadolt wiſe was er genant
1588a,7 Er was d͛ vrowen dieneſt man
1588a,8 Da von er hohen lop gewan

1589a,1 Nach mín͛ ſchar man ſtapfen ſach
1589a,2 Geſchart wol die von habechſpach
1589a,3 bi den geſchart reít ritt͛lich
1589a,4 Von liehtenſteín mín h͛ heínrich.
1589a,5 Von haſelowe d͛ bid͛be man
1589a,6 H͛ otte reit da d͛ níe gewan
1589a,7 Deheínen vn ritt͛lichen muͦt
1589a,8 Er was vor ſchanden gar behuͦt

1590a,1 Mit diſen ſcharn wir ſchone hie
1590a,2 ze ſamne ſtapften nu hoͤret wie
1590a,3 H͛ chadolt wiſe zwei roſ gewan
1590a,4 fuͤr war reht als eín bid͛be man
1590a,5 In die malie rant er fuͤr
1590a,6 Wer da dív roſ gegen ín v͛luͤr
1590a,7 Die nenne ich ív hie zehant
1590a,8 Si waren da beide wol bechant

1591a,1 Von capellen h͛ pilgerín
1591a,2 h͛ Reímbot von newalín
1591a,3 Sus waren genant die zwene man
1591a,4 Den h͛ chadolt an gewan
1591a,5 Dív orſſe da deſwar ritt͛lich
1591a,6 Deſ fuͤrſten bot vz oſt͛rich

1591a,7 Chom da gerant vil ſnelle zu
1591a,8 Ez was dannoch des morgenſ fruͦ

1592a,1 Er reít vil ſnellichen dar
1592a,2 Da die pruzel vnd͛ ir ſchar
1592a,3 In hohem muͦte ſchone riten
1592a,4 Ge zímírt wol nach ritt͛s ſiten
1592a,5 Do er die brud͛ beide erſach
1592a,6 D͛ bot vil bloͤdechlichen ſprach
1592a,7 “Ir ſuͤlt íwer turniren lazen ſín
1592a,8 Daz gebíutet ív d͛ h͛re mín

1593a,1 Er mage ív niht gehelfen hie
1593a,2 Ich geſach ín vngemuͦt͛ níe
1593a,3 Er iſt ín vngemuͦte chomen
1593a,4 Im iſt ſín vreude gar benomen
1593a,5 Ich hort ín vz d͛ maze chlagen
1593a,6 war vmbe daz getar ich níemen ſagen
1593a,7 Ez iſt eín ſo gar ſwach geſchiht
1593a,8 Daz ichſ ív getar geſagen niht”

